
ВУЧЭБНАЯ ПРАГРАМА ПА ВУЧЭБНЫМ ПРАДМЕЦЕ 

“БIЯЛОГIЯ” 

ДЛЯ VI–IX КЛАСАЎ УСТАНОЎ АДУКАЦЫI, 

ЯКIЯ РЭАЛIЗУЮЦЬ АДУКАЦЫЙНЫЯ ПРАГРАМЫ 

АГУЛЬНАЙ СЯРЭДНЯЙ АДУКАЦЫI 

З БЕЛАРУСКАЙ МОВАЙ НАВУЧАННЯ I ВЫХАВАННЯ 

  

ГЛАВА 1 

АГУЛЬНЫЯ ПАЛАЖЭННI 

  

1. Дадзеная вучэбная праграма па вучэбным прадмеце “Бiялогiя” 

(далей – вучэбная праграма) прызначана для VI–IX класаў устаноў 

адукацыi, якiя рэалiзуюць адукацыйныя праграмы агульнай сярэдняй 

адукацыi. 

2. Дадзеная вучэбная праграма разлiчана на 226 гадзiн: 

1 гадзiна на тыдзень у VI класе (усяго 35 гадзiн, з якiх 1 гадзiна 

прадугледжана на кантрольную работу); 

па 2 гадзiны на тыдзень у VII - VIII класах (усяго 140 гадзiн, з якiх 4 

гадзiны прадугледжаны на кантрольныя работы (па 2 гадзiны ў кожным 

класе)); 

па 1 гадзiне на тыдзень у першым паўгоддзi i 2 гадзiны на тыдзень у 

другiм паўгоддзi ў IX класе (усяго 51 гадзiна, з якiх 2 гадзiны 

прадугледжаны на кантрольныя работы). 

3. Мэта вывучэння вучэбнага прадмета “Бiялогiя” - фармiраванне ў 

вучняў сучаснага навуковага светапогляду, неабходнага для разумення 

з'яў i працэсаў, якiя адбываюцца ў прыродзе, у розных галiнах народнай 

гаспадаркi, для працягу адукацыi, будучай прафесiйнай дзейнасцi; 

развiццё ўменняў вызначаць, характарызаваць, параўноўваць i 

абагульняць аб'екты i з'явы, якiя вывучаюцца; стварэнне ўмоў для 

магчымасцi ўсвядомленага выбару iндывiдуальнай адукацыйнай 

траекторыi, якая садзейнiчае далейшаму прафесiйнаму 

самавызначэнню, у адпаведнасцi з iндывiдуальнымi iнтарэсамi вучня. 

4. Задачы вывучэння вучэбнага прадмета “Бiялогiя”: 

фармiраванне ведаў пра будову бактэрый, пратыстаў, грыбоў, 

лiшайнiкаў, споравых i насенных раслiн, жывёл, чалавека; 



 

 

азнаямленне з законамi i прынцыпамi iснавання жывой прыроды, 

згуртаванняў, арганiзмаў; 

фармiраванне на базе ведаў пра жывую прыроду навуковай карцiны 

свету; 

выкарыстанне бiялагiчных ведаў у паўсядзённым жыццi i як асновы 

для фармiравання навыкаў здаровага ладу жыцця; 

устанаўленне гарманiчных адносiн з прыродай, фармiраванне норм i 

правiл паводзiн у прыродзе, адказных адносiн да аб'ектаў жывой 

прыроды; 

фармiраванне разумення каштоўнасцi прыроды i навакольнага 

асяроддзя як крынiцы духоўнага развiцця, iнфармацыi i здароўя; 

станаўленне асобы вучня як гарманiчна развiтога чалавека, якi 

ўсведамляе сваё месца ў прыродзе i грамадстве. 

5. Формы i метады навучання, якiя выкарыстоўваюцца, павiнны 

быць накiраваны на засваенне вучнямi ведавага i дзейнаснага 

кампанентаў, развiццё асобы вучня i рэалiзацыю выхаваўчага 

патэнцыялу бiялогii. 

Арганiзацыя вучэбных заняткаў па вучэбным прадмеце “Бiялогiя” 

прадугледжвае франтальную, iндывiдуальную i групавую формы 

работы. Формы i вiды вучэбнай дзейнасцi грунтуюцца на спалучэннi 

розных метадаў навучання (славесных, наглядных, практычных, 

праблемна-пошукавых i iншых метадаў). Выбар форм i метадаў 

навучання i выхавання ажыццяўляецца настаўнiкам самастойна на 

аснове мэт i задач вывучэння канкрэтнай тэмы, вызначаных у дадзенай 

вучэбнай праграме патрабаванняў да вынiкаў вучэбнай дзейнасцi 

вучняў з улiкам iх узроставых i iндывiдуальных асаблiвасцей. 

У ходзе вучэбных заняткаў рэкамендуецца ствараць сiтуацыi, у якiх 

вучнi будуць не толькi засвойваць веды, але i прымяняць iх пры 

вырашэннi розных жыццёвых праблем. 

Асаблiвую ўвагу трэба звярнуць на выкарыстанне ў адукацыйным 

працэсе такiх вiдаў дзейнасцi, як работа з рознымi крынiцамi 

iнфармацыi (вучэбнымi дапаможнiкамi, таблiцамi i iнструкцыямi, 

бiялагiчнымi даведнiкамi i слоўнiкамi, электроннымi сродкамi 

навучання), удзел у дыскусii па праблемных сiтуацыях. 

Важным аспектам адукацыйнага працэсу з'яўляюцца арганiзацыя i 

правядзенне лабараторных работ, якiя носяць навучальны характар i 

садзейнiчаюць больш глыбокаму i асэнсаванаму вывучэнню 

тэарэтычнага вучэбнага матэрыялу, фармiраванню практычных 

уменняў, устанаўленню сувязей памiж тэарэтычнымi ведамi i 

практычнай дзейнасцю. Практычныя работы праводзяцца з мэтай 

праверкi ўзроўню засваення вучнямi тэарэтычных ведаў па пэўных 

тэмах вучэбных заняткаў. 



 

 

Вялiкiм патэнцыялам у развiццi вобразных уяўленняў вучняў 

валодае выкарыстанне ўсiх вiдаў нагляднасцi на ўроках: таблiц, 

малюнкаў, аплiкацый, схем, мадэлей, муляжоў, аўдыя- i 

вiдэаматэрыялаў, гербарыя, натуральных аб'ектаў. 

6. Чаканыя вынiкi вывучэння зместу вучэбнага прадмета "Бiялогiя" 

па завяршэннi навучання i выхавання на II ступенi агульнай сярэдняй 

адукацыi: 

6.1. асобасныя: 

усведамленне адзiнства i цэласнасцi навакольнага свету, 

магчымасцi яго пазнавальнасцi i вытлумачальнасцi; 

разуменне значнасцi бiялагiчных ведаў у кантэксце захавання 

асабiстага здароўя i здароўя навакольных людзей; 

праяўленне каштоўнаснага стаўлення да прыроды i ўсяго жывога на 

Зямлi; 

адказныя адносiны да вучэння, гатоўнасць i здольнасць да 

самаразвiцця i самаадукацыi; 

6.2. метапрадметныя: 

уменне самастойна вызначаць мэты навучання, ставiць i 

фармуляваць новыя задачы ў вучэбнай дзейнасцi, развiваць матывы i 

iнтарэсы сваёй пазнавальнай дзейнасцi; 

уменне працаваць з рознай iнфармацыяй (праводзiць пошук 

неабходнай iнфармацыi, аналiзаваць i ацэньваць яе дакладнасць, 

вылучаць галоўныя думкi, пераўтвараць iнфармацыю з адной формы ў 

iншую); 

уменне ўступаць у дыялог, удзельнiчаць у калектыўным 

абмеркаваннi вырашэння праблемных пытанняў, параўноўваць розныя 

пункты гледжання, аргументаваць уласны пункт гледжання, адстойваць 

сваю пазiцыю; 

6.3. прадметныя: 

засваенне сiстэмы бiялагiчных ведаў пра бiялагiчныя аб'екты, 

працэсы, з'явы, заканамернасци для фармiравання 

прыродазнаўчанавуковай карцiны свету; 

набыццё вопыту прымянення навуковых метадаў пазнання i 

назiрання за жывымi арганiзмамi, бiялагiчнымi з'явамi, станам уласнага 

арганiзма; 

засваенне ўяўленняў пра значэнне бiялагiчных навук у вырашэннi 

праблем рацыянальнага прыродакарыстання, аховы здароўя людзей ва 

ўмовах хуткай змены экалагiчнай якасцi навакольнага асяроддзя. 

  

ГЛАВА 2 

ЗМЕСТ ВУЧЭБНАГА ПРАДМЕТА Ў VI КЛАСЕ. 

АСНОЎНЫЯ ПАТРАБАВАННI ДА ВЫНIКАЎ 



 

 

ВУЧЭБНАЙ ДЗЕЙНАСЦI ВУЧНЯЎ 

(1 гадзiна на тыдзень; усяго 35 гадзiн, у тым лiку 2 гадзiны - рэзервовы 

час) 

 Тэма 1. Уводзiны (1 гадзiна) 

Паняцце пра жывую i нежывую прыроду. З'явы прыроды. Бiялогiя - 

навука аб жывой прыродзе. Асноўныя раздзелы бiялогii. Значэнне 

бiялогii. 

Дэманстрацыi: таблiцы з выявамi з'яў прыроды. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

паняцце №бiялогiя" як навуку пра жывую прыроду; 

з'явы прыроды; 

умеюць: 

тлумачыць, што вывучае бiялогiя; 

адрознiваць фiзiчныя, хiмiчныя, астранамiчныя, геаграфiчныя i 

бiялагiчныя з'явы; 

прыводзiць прыклады бiялагiчных з'яў; 

характарызаваць значэнне “бiялогii” ў жыццi чалавека; 

тлумачыць важнасць беражлiвых адносiн да жывой i нежывой 

прыроды; 

разумеюць сэнс тэрмiнаў i паняццяў: бiялогiя, з'явы прыроды. 

  

Тэма 2. Жывая прырода i метады яе вывучэння (5 гадзiн) 

Жывая прырода. Жывыя арганiзмы. Адрозненне жывых арганiзмаў 

ад цел нежывой прыроды (клетачная будова, жыўленне, дыханне, 

выдзяленне, рост, развiццё, размнажэнне, раздражняльнасць). 

Метады вывучэння жывой прыроды. Назiранне i бiялагiчны вопыт - 

найважнейшыя метады вывучэння прыроды. Павелiчальныя прыборы. 

Лупа. Мiкраскоп. Мiкрапрэпараты. 

Дэманстрацыi: таблiцы з выявамi жывых арганiзмаў i iх 

уласцiвасцей, лупа, мiкраскоп, абсталяванне для падрыхтоўкi 

найпрасцейшых прэпаратаў. 

  

Лабараторныя работы 

1. Павелiчальныя прыборы (лупа, мiкраскоп) i правiлы работы з iмi. 

2. Выраб часовых мiкрапрэпаратаў. 

  

Дэманстрацыйныя вопыты 

1. Уплыў тэмпературы на хуткасць прарастання насення фасолi. 



 

 

  

Экскурсii 

1. Жывая i нежывая прырода; назiранне за жывымi аб'ектамi 

(праводзiць у зручны час). 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асноўныя прыметы жывых арганiзмаў; 

асноўныя метады вывучэння жывой прыроды; 

будову лупы i светлавога мiкраскопа; 

правiлы работы з лупай i мiкраскопам; 

лабараторнае абсталяванне i паслядоўнасць дзеянняў пры 

падрыхтоўваннi найпрасцейшых прэпаратаў; 

умеюць: 

адрознiваць жывыя арганiзмы ад цел нежывой прыроды; 

абыходзiцца з лабараторным абсталяваннем; 

вырабляць найпрасцейшыя прэпараты; 

працаваць з лупай i светлавым мiкраскопам; 

выконваць правiлы паводзiн i работы з прыборамi i iнструментамi ў 

кабiнеце бiялогii; 

выконваць лабараторныя работы, фiксаваць, аналiзаваць i 

афармляць атрыманыя вынiкi; 

праводзiць назiраннi за жывымi арганiзмамi; 

знаходзiць дадатковую iнфармацыю па тэме вучэбных заняткаў у 

розных крынiцах i рабiць кароткiя паведамленнi; 

аналiзаваць тэкст падручнiка, вылучаць галоўнае ў пэўным 

фрагменце, ставiць пытаннi да фрагмента тэксту; 

тлумачыць значэнне бiялагiчных з'яў у паўсядзённым жыццi; 

разумеюць сэнс тэрмiнаў i паняццяў: жыўленне, дыханне, 

выдзяленне, рост, развiццё, размнажэнне, раздражняльнасць, назiранне, 

бiялагiчны вопыт, лупа, мiкраскоп, мiкрапрэпарат. 

  

Тэма 3. Клетачная будова жывых арганiзмаў (5 гадзiн) 

Клетачная будова жывых арганiзмаў. Адкрыццё клеткi Р. Гукам. 

Будова раслiннай i жывёльнай клетак. Разнастайнасць клетак. 

Унутраная будова клетак (цытаплазматычная мембрана, цытаплазма, 

ядро). Адметныя рысы будовы раслiнных клетак (наяўнасць абалонкi, 

пластыдаў, вакуоляў з клетачным сокам). Сувязь асаблiвасцей будовы 

клетак з ладам жыцця раслiн i жывёл. Паняцце пра аўтатрофы i 

гетэратрофы. 



 

 

Жыццядзейнасць клетак. Жыўленне клетак, паступленне рэчываў у 

клетку. Клетачнае дыханне. Выдзяленне. Паняцце пра абмен рэчываў. 

Размнажэнне i рост клетак. Паняцце пра размнажэнне клетак. 

Дзяленне клетак. Вынiкi дзялення. Рост клетак. 

Дэманстрацыi: таблiцы, слайды, вiдэа, якiя адлюстроўваюць будову 

раслiннай i жывёльнай клетак, iх дзяленне. 

  

Практычныя работы 

1. Будова раслiннай i жывёльнай клетак. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

клетачную будову жывых арганiзмаў; 

разнастайнасць формы клетак; 

жыўленне, клетачнае дыханне i выдзяленне; 

абмен рэчываў у клетцы; 

размнажэнне клетак i паслядоўнасць падзей пры дзяленнi клеткi; 

ведаюць асноўныя структуры раслiннай i жывёльнай клетак i iх 

функцыi; 

умеюць: 

называць асноўныя структурныя кампаненты клеткi i iх функцыi; 

распазнаваць i паказваць на таблiцах асноўныя структурныя 

кампаненты клеткi; 

называць асноўныя рысы падабенства i адрознення ў будове 

раслiннай i жывёльнай клетак; 

выконваць практычныя работы, фiксаваць, аналiзаваць i афармляць 

атрыманыя вынiкi; 

вырабляць мiкрапрэпараты, разглядаць iх пад мiкраскопам i рабiць 

вывады пра асаблiвасцi будовы клеткi аб'екта, якi вывучаецца; 

распазнаваць на мiкрапрэпаратах вывучаных аб'ектаў асноўныя 

структурныя кампаненты клеткi; 

карыстацца iнструкцыяй пры выкананнi практычных работ, 

падручнiкам i дадатковай лiтаратурай; 

знаходзiць дадатковую iнфармацыю па тэме вучэбных заняткаў у 

розных крынiцах i на яе падставе рабiць кароткiя паведамленнi; 

аналiзаваць тэкст падручнiка, вылучаць галоўнае ў пэўным 

фрагменце, ставiць пытаннi да фрагмента тэксту; 

разумеюць сэнс тэрмiнаў i паняццяў: клетка, цытаплазматычная 

мембрана, цытаплазма, арганоiды, пластыды, вакуолi, ядро, храмасома, 

аўтатрофы, гетэратрофы, жыўленне клетак, клетачнае дыханне, 



 

 

выдзяленне, абмен рэчываў, дзяленне. 

  

Тэма 4. Разнастайнасць жывых арганiзмаў (10 гадзiн) 

Разнастайнасць жывых арганiзмаў. Паняцце пра царства жывых 

арганiзмаў: Бактэрыi, Пратысты, Грыбы, Раслiны, Жывёлы. 

Бактэрыi. Форма бактэрыяльных клетак. Распаўсюджванне 

бактэрый. Будова бактэрый. Жыўленне бактэрый. Роля бактэрый у 

прыродзе i жыццi чалавека. Хваробатворныя бактэрыi. Паняцце пра 

паразiтаў i iнфекцыйныя хваробы. 

Пратысты. Распаўсюджванне i асаблiвасцi будовы пратыстаў на 

прыкладзе амёбы, хларэлы, эўглены зялёнай i спiрагiры. Роля пратыстаў 

у прыродзе i жыццi чалавека. 

Грыбы. Распаўсюджванне грыбоў. Паняцце пра шапачкавыя i 

плесневыя грыбы. Будова грыбоў. Жыўленне грыбоў. Ядомыя i 

атрутныя грыбы. Дрожджы i плесневыя грыбы. Роля грыбоў у 

прыродзе. 

Раслiны. Будова, разнастайнасць i распаўсюджванне раслiн. 

Асноўныя групы раслiн: iмхi, папарацi, хвашчы, дзераза, насенныя 

(хвойныя i кветкавыя) раслiны. Фотасiнтэз - спосаб жыўлення раслiн. 

Значэнне раслiн у прыродзе i жыццi чалавека. 

Жывёлы. Адметныя прыметы жывёл. Паняцце пра раслiнаедных, 

драпежных (драпежнiкаў), усёедных жывёл i жывёл-паразiтаў. 

Перамяшчэнне жывёл. Разнастайнасць жывёл. Паняцце пра 

пазваночных i беспазваночных жывёл. Асноўныя групы жывёл. Роля 

жывёл у прыродзе. Дзiкiя i свойская жывёлы. Значэнне жывёл у жыццi 

чалавека. 

Дэманстрацыi: таблiцы, слайды з выявамi форм бактэрый i 

пратыстаў, асаблiвасцей будовы iх клетак, будовы шапачкавых грыбоў; 

разнастайнасцi ядомых, атрутных i плесневых грыбоў. Муляжы 

пладовых цел. Гербарныя i жывыя экзэмпляры культурных, пакаёвых i 

дзiкарослых раслiн. Шкiлеты пазваночных жывёл; таблiцы з выявамi 

свойскай i дзiкiх жывёл, жывёл-паразiтаў i шкоднiкаў 

сельскагаспадарчых культур; калекцыi беспазваночных жывёл. 

  

Дэманстрацыйныя вопыты 

2. Утварэнне крухмалу ў лiсцi на святле. 

3. Выдзяленне кiслароду ў працэсе фотасiнтэзу. 

  

Экскурсii 

2. Жывыя арганiзмы зiмой (праводзiць у зручны час). 

  

АСНОЎНЫЯ ПАТРАБАВАННI 



 

 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

разнастайнасць жывых арганiзмаў; 

асноўныя групы раслiн i жывёл; 

раслiнаедных, драпежных жывёл, арганiзмы-паразiты; 

ведаюць: 

асноўныя прыметы прадстаўнiкоў царстваў жывой прыроды; 

прадстаўнiкоў культурных раслiн i свойскай жывёл; 

прыклады ядомых i атрутных грыбоў; 

умеюць: 

праводзiць найпрасцейшую класiфiкацыю жывых арганiзмаў па 

асобных царствах; 

вызначаць прыналежнасць бiялагiчных аб'ектаў да аднаго з 

царстваў жывой прыроды; 

устанаўлiваць рысы падабенства i адрознення ў прадстаўнiкоў 

розных царстваў; 

адрознiваць вывучаныя аб'екты ў прыродзе, на таблiцах; 

выкарыстоўваць дадатковыя крынiцы iнфармацыi i самастойна 

рыхтаваць вусныя паведамленнi; 

аналiзаваць тэкст падручнiка, вылучаць галоўнае ў пэўным 

фрагменце, ставiць пытаннi да фрагмента тэксту; 

тлумачыць ролю прадстаўнiкоў царстваў жывой прыроды ў жыццi 

чалавека; 

разумеюць сэнс тэрмiнаў i паняццяў: бактэрыi, паразiты, пратысты, 

грыбы, шапачкавыя грыбы, плесневыя грыбы, дрожджы, раслiны, лiст, 

сцябло, корань, iмхi, папараць, хвашчы, дзераза, хвойныя раслiны, 

кветкавыя раслiны, фотасiнтэз, жывёлы, раслiнаедныя жывёлы, 

драпежныя жывёлы (драпежнiкi), жывёлы-паразiты, пазваночныя 

жывёлы, беспазваночныя жывёлы, жыгучыя, чарвякi, малюскi, 

членiстаногiя, ракападобныя, павукападобныя, насякомыя, 

земнаводныя, паўзуны, птушкi, млекакормячыя, дзiкiя жывёлы, 

свойская жывёла. 

  

Тэма 5. Размнажэнне арганiзмаў (2 гадзiны) 

Паняцце пра размнажэнне арганiзмаў i яго значэнне. Спосабы 

размнажэння. Бясполае размнажэнне (дзяленне клеткi, утварэнне спор, 

часткамi цела - вегетатыўнае размнажэнне, пачкаванне). 

Палавое размнажэнне. Паняцце пра палавыя клеткi. Апладненне: 

вонкавае i ўнутранае. 

Дэманстрацыi: таблiцы, якiя адлюстроўваюць спосабы размнажэння 

розных арганiзмаў, будову палавых клетак. 



 

 

 Лабараторныя работы 

3. Вегетатыўнае размнажэнне раслiн. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

працягласць жыцця жывых арганiзмаў i iх размнажэнне; 

асноўныя спосабы размнажэння; 

жаночыя i мужчынскiя палавыя клеткi, вонкавае i ўнутранае 

апладненне, зiготу; 

значэнне размнажэння арганiзмаў у прыродзе; 

ведаюць: 

асноўныя вiды бясполага размнажэння; 

адрозненнi памiж бясполым i палавым размнажэннем; 

умеюць: 

прыводзiць прыклады вегетатыўнага размнажэння раслiн; 

выконваць лабараторныя работы, фiксаваць, аналiзаваць i 

афармляць атрыманыя вынiкi; 

аналiзаваць тэкст падручнiка, вылучаць галоўнае ў пэўным 

фрагменце, ставiць пытаннi да фрагмента тэксту; 

валодаюць навыкамi вегетатыўнага размнажэння раслiн з дапамогай 

чаранкоў; 

разумеюць сэнс тэрмiнаў i паняццяў: размнажэнне (бясполае, 

палавое), споры, вегетатыўнае размнажэнне, палавыя клеткi, 

апладненне, зiгота. 

  

Тэма 6. Вiды i згуртаваннi арганiзмаў (2 гадзiны) 

Вiд. Паняцце пра вiды жывых арганiзмаў. Прыметы вiду: 

падабенства асобiн аднаго вiду па знешняй i ўнутранай будове, умовах 

пражывання, здольнасцi арганiзмаў да размнажэння i ўтварэння 

пладавiтага патомства. Падабенства памiж блiзкароднаснымi вiдамi. 

Двайная назва вiдаў. 

Згуртаваннi жывых арганiзмаў. Паняцце пра бiяцэноз. Харчовыя 

сувязi арганiзмаў, ланцугi жыўлення. Арганiзмы - вытворцы, спажыўцы 

i разбуральнiкi арганiчных рэчываў. Узаемаадносiны арганiзмаў у 

бiяцэнозах. 

Дэманстрацыi: таблiцы, слайды з выявамi розных вiдаў жывёл i 

раслiн, у тым лiку блiзкароднасных; бiяцэнозаў. Схемы, малюнкi i 

слайды, якiя iлюструюць крытэрыi вiду, харчовыя сувязi, ланцугi 

жыўлення. 

  



 

 

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

асноўныя прыметы вiду; 

згуртаваннi жывых арганiзмаў (бiяцэнозы); 

сувязi арганiзмаў у бiяцэнозе; 

ланцугi i сеткi жыўлення; 

вытворцаў, спажыўцоў i разбуральнiкаў арганiчнага рэчыва ў 

бiяцэнозах; 

умеюць: 

знаходзiць падабенства i адрозненнi памiж асобiнамi аднаго i 

розных вiдаў; 

класiфiкаваць арганiзмы па iх функцыях у бiяцэнозе; 

прыводзiць прыклады вытворцаў, спажыўцоў i разбуральнiкаў 

арганiчнага рэчыва; 

прыводзiць прыклады сувязей арганiзмаў у бiяцэнозе; 

аналiзаваць тэкст падручнiка, вылучаць галоўнае ў пэўным 

фрагменце, ставiць пытаннi да фрагмента тэксту; 

разумеюць сэнс тэрмiнаў i паняццяў: вiд, бiяцэноз, ланцуг 

жыўлення, вытворцы арганiчнага рэчыва, спажыўцы арганiчнага 

рэчыва, арганiзмы - разбуральнiкi арганiчнага рэчыва. 

  

Тэма 7. Экасiстэмы (5 гадзiн) 

Паняцце пра асяроддзе пражывання жывых арганiзмаў. Фактары 

асяроддзя. Паняцце пра экасiстэмы. Паняцце пра кругаварот рэчываў у 

экасiстэмах. 

Прэснаводная экасiстэма - возера. Заканамернасцi рассялення 

жывых арганiзмаў у возеры. Сувязi памiж арганiзмамi. Возера зiмой. 

Наземная экасiстэма - лес. Паняцце пра хвойныя, лiсцевыя i 

змешаныя лясы. Яруснае размеркаванне раслiн i iншых груп арганiзмаў. 

Значэнне лясных экасiстэм у прыродзе i жыццi чалавека. Правiлы 

паводзiн у лесе. 

Змяненнi экасiстэм. Сезонныя змяненнi ў экасiстэмах (на прыкладзе 

лясной экасiстэмы). 

Дэманстрацыi: таблiцы, слайды, схемы, фатаграфii розных 

экасiстэм, iх структуры, кругавароту рэчываў, сувязей арганiзмаў, 

яруснага размеркавання арганiзмаў у экасiстэмах, сезонных змяненняў у 

экасiстэмах. 

  

Экскурсii 

3. Жывыя арганiзмы вясной (праводзiць у зручны час). 



 

 

 АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

асяроддзе пражывання i яго фактары; 

экалагiчную сiстэму; 

кругаварот рэчываў у экасiстэмах; 

сезонныя змяненнi ў экасiстэмах i iх прычыны; 

ведаюць асноўныя вiды жывых арганiзмаў, якiя жывуць у 

прэснаводным вадаёме i лясных экасiстэмах; 

умеюць: 

апiсваць возера i лес як прыклады экасiстэмы; 

характарызаваць размеркаванне арганiзмаў у возеры; 

характарызаваць яруснасць у лясной экасiстэме; 

прыводзiць прыклады жывых арганiзмаў, якiя насяляюць розныя 

экасiстэмы; 

апiсваць асноўныя бiялагiчныя з'явы, што назiраюцца ў прыродных 

экасiстэмах у розны час; 

адрознiваць на малюнках, таблiцах, фатаграфiях, у прыродзе 

асноўныя вiды жывых арганiзмаў, якiя жывуць у прэснаводным вадаёме 

i лясной экасiстэме; 

аналiзаваць тэкст падручнiка, вылучаць галоўнае ў пэўным 

фрагменце, ставiць пытаннi да фрагмента тэксту; 

разумеюць сэнс тэрмiнаў i паняццяў: навакольнае асяроддзе, 

фактары асяроддзя, экалогiя, экасiстэма, кругаварот рэчываў, яруснасць, 

сезонныя змяненнi экасiстэм. 

  

Тэма 8. Чалавек i яго роля ў прыродзе (3 гадзiны) 

Узаемаадносiны чалавека з прыродай. Умовы жыцця сучаснага 

чалавека. Залежнасць чалавека ад прыроды (патрэба чалавека ў вадзе, 

ежы, чыстым паветры, уздзеянне на чалавека тэмпературы i 

атмасфернага цiску). 

Роля чалавека ў прыродзе (станоўчыя i адмоўныя бакi гаспадарчай 

дзейнасцi чалавека). Вынiкi ўздзеяння чалавека на прыроду. Ахова 

прыроды. Паняцце пра Чырвоныя кнiгi, асаблiва ахоўныя прыродныя 

тэрыторыi - запаведнiкi, заказнiкi, нацыянальныя паркi. 

Дэманстрацыi: таблiцы, вiдэаролiкi, што адлюстроўваюць лад 

жыцця старажытных людзей i сучаснага чалавека, умовы жыцця 

сучаснага чалавека, дыяграмы суадносiн розных груп прадуктаў у 

рацыёне правiльнага харчавання вучня, вымерлыя вiды жывых 

арганiзмаў i вiды, якiя маюць патрэбу ў ахове. 

  



 

 

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

прыручэнне жывёл i адамашнiванне раслiн; 

неабходныя умовы жыцця сучаснага чалавека; 

уплыў умоў навакольнага асяроддзя на чалавека; 

ролю чалавека ў прыродзе; 

асаблiва ахоўныя прыродныя тэрыторыi; 

правiлы паводзiн у прыродзе; 

умеюць: 

характарызаваць вынiкi негатыўнага ўздзеяння гаспадарчай 

дзейнасцi чалавека на прыроду; 

тлумачыць важнасць беражлiвых адносiн да жывых арганiзмаў; 

разумець каштоўнасць аб'ектаў жывой прыроды; 

аналiзаваць тэкст падручнiка, вылучаць галоўнае ў пэўным 

фрагменце, ставiць пытаннi да фрагмента тэксту; 

удзельнiчаць у сумеснай дзейнасцi; 

вылучаць у тэксце падручнiка сэнсавыя часткi i азагалоўлiваць iх, 

ставiць пытаннi да тэксту; 

разумеюць сэнс тэрмiнаў i паняццяў: Чырвоная кнiга, запаведнiк, 

заказнiк, нацыянальны парк. 

  

ГЛАВА 3 

ЗМЕСТ ВУЧЭБНАГА ПРАДМЕТА Ў VII КЛАСЕ. 

АСНОЎНЫЯ ПАТРАБАВАННI ДА ВЫНIКАЎ 

ВУЧЭБНАЙ ДЗЕЙНАСЦI ВУЧНЯЎ 

(2 гадзiны на тыдзень; усяго 70 гадзiн, у тым лiку 5 гадзiн - рэзервовы 

час) 

 Тэма 1. Уводзiны (1 гадзiна) 

Разнастайнасць жывых арганiзмаў. Дзяленне вiдаў арганiзмаў на 

царствы. Паняцце аб пракарыётах i эўкарыётах. Агульныя ўласцiвасцi 

жывых арганiзмаў. Аўтатрофныя i гетэратрофныя арганiзмы. 

Дэманстрацыi: таблiцы, схемы, вiдэаролiкi, якiя адлюстроўваюць 

разнастайнасць арганiзмаў на Зямлi, агульныя прыметы жывых 

арганiзмаў. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення: 

разнастайнасць жывых арганiзмаў; 



 

 

царствы жывых арганiзмаў; 

агульныя ўласцiвасцi (прыметы) жывых арганiзмаў; 

умеюць: 

называць царствы жывых арганiзмаў; 

характарызаваць агульныя прыметы жывых арганiзмаў, якiя 

адрознiваюць iх ад цел нежывой прыроды; 

валодаюць тэрмiнамi i паняццямi: пракарыёты, эўкарыёты, 

аўтатрофы, гетэратрофы. 

  

Тэма 2. Бактэрыi (6 гадзiн) 

Бактэрыi - пракарыятычныя арганiзмы. Распаўсюджванне i ўмовы 

жыцця бактэрый. Разнастайнасць форм, асаблiвасцi будовы i працэсаў 

жыццядзейнасцi бактэрый. Паняцце пра бактэрыi-гетэратрофы 

(сапратрофы, паразiты i сiмбiёнты) i бактэрыi-аўтатрофы. Размнажэнне 

бактэрый. Спораўтварэнне ў бактэрый. 

Роля бактэрый у прыродзе. Удзел у кругавароце рэчываў, 

глебаўтварэннi, санiтарная роля бактэрый, удзел бактэрый у стварэннi 

карысных выкапняў. 

Бактэрыi ў жыццi чалавека. Роля бактэрый-сiмбiёнтаў у жыццi 

чалавека. Выкарыстанне бактэрый у гатаваннi харчовых прадуктаў, 

корму для жывёл, лекавых сродкаў, у ачышчальных збудаваннях. 

Псаванне прадуктаў харчавання, корму жывёл, паражэнне свойскай 

жывёлы i культурных раслiн. Метады барацьбы з бактэрыямi. 

Бактэрыi - узбуджальнiкi хвароб чалавека. Бактэрыяльныя 

захворваннi (чума, халера, коклюш, дыфтэрыя, шкарлятына, слупняк, 

туберкулёз), харчовыя атручваннi. Прафiлактыка бактэрыяльных 

захворванняў. 

Цыянабактэрыi. Асаблiвасцi будовы i жыццядзейнасцi. Роля ў 

прыродзе. 

Дэманстрацыi: таблiцы, вiдэаролiкi, якiя адлюстроўваюць будову i 

жыццядзейнасць бактэрый, выкарыстанне бактэрый у прамысловасцi, 

iнфекцыйныя хваробы чалавека, жывёл i раслiн. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення распаўсюджванне i асяроддзi жыцця 

бактэрый, разнастайнасць форм бактэрый; 

ведаюць: 

асаблiвасцi будовы бактэрыяльных клетак; 

працэсы жыццядзейнасцi бактэрый; 

метады прафiлактыкi бактэрыяльных хвароб; 



 

 

умеюць: 

называць адметныя прыметы бактэрый; 

характарызаваць умовы жыцця бактэрый; 

характарызаваць ролю бактэрый у прыродзе i значэнне ў жыццi 

чалавека; 

адрознiваць на малюнках, таблiцах бактэрыi рознай формы; 

прыводзiць прыклады карысных i хваробатворных бактэрый, 

прыклады бактэрыяльных захворванняў чалавека; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

аналiзаваць малюнкi ў вучэбным дапаможнiку i выкарыстоўваць 

атрыманую iнфармацыю для тлумачэння асаблiвасцей будовы 

бактэрый, працэсаў iх жыццядзейнасцi; 

валодаюць тэрмiнамi i паняццямi: бактэрыi, цыянабактэрыi, 

сапратрофы, паразiты, хваробатворныя бактэрыi, сiмбiёз. 

  

Тэма 3. Пратысты (7 гадзiн) 

Агульная характарыстыка пратыстаў як эўкарыятычных арганiзмаў. 

Гетэратрофныя пратысты. Асяроддзе пражывання, асаблiвасцi 

будовы i жыццядзейнасцi на прыкладзе амёбы звычайнай, iнфузорыi 

туфелькi. 

Роля гетэратрофных пратыстаў у экасiстэмах i жыццi чалавека. 

Паразiтычныя пратысты. 

Аўтатрофныя i аўтагетэратрофныя пратысты. Агульная 

характарыстыка водарасцей як фотасiнтэзуючых арганiзмаў. 

Аднаклетачныя (хларэла, хламiдаманада) i мнагаклетачныя (спiрагiра, 

ульва, ламiнарыя) водарасцi. Прыстасаваннi водарасцей да асяроддзя 

пражывання. 

Значэнне водарасцей у прыродзе, выкарыстанне чалавекам. 

Дэманстрацыi: таблiцы, вiдэаролiкi, якiя адлюстроўваюць умовы 

жыцця, будову i жыццядзейнасць пратыстаў, iх выкарыстанне 

чалавекам. 

  

Лабараторныя работы 

1. Будова iнфузорыi туфелькi. 

2. Будова водарасцей на прыкладзе спiрагiры. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

распаўсюджванне i асяроддзi жыцця пратыстаў; 



 

 

асаблiвасцi будовы пратыстаў; 

працэсы жыццядзейнасцi пратыстаў; 

ролю пратыстаў у экасiстэмах, выкарыстанне чалавекам; 

умеюць: 

называць прыметы, якiя адрознiваюць пратыстаў ад бактэрый; 

характарызаваць асяроддзе пражывання розных груп пратыстаў, 

ролю пратыстаў у прыродзе; 

распазнаваць на малюнках, у таблiцах пратыстаў, прыведзеных у 

вучэбным дапаможнiку; 

прыводзiць прыклады гетэратрофных, аўтатрофных i 

аўтагетэратрофных пратыстаў, хваробатворных пратыстаў; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

аналiзаваць малюнкi ў вучэбным дапаможнiку i выкарыстоўваць 

атрыманую iнфармацыю для тлумачэння асаблiвасцей будовы 

пратыстаў розных груп, працэсаў iх жыццядзейнасцi; 

працаваць з мiкраскопам, вывучаць мiкрапрэпараты, аналiзаваць 

атрыманыя вынiкi i рабiць вывады; 

выконваць лабараторныя работы, фiксаваць, аналiзаваць i 

афармляць атрыманыя вынiкi; 

выкарыстоўваць набытыя веды i ўменнi аб пратыстах для 

прафiлактыкi захворванняў, якiя выклiкаюцца пратыстамi; 

валодаюць тэрмiнамi i паняццямi: пратысты, водарасцi, слаявiшча. 

  

 Тэма 4. Грыбы. Лiшайнiкi (8 гадзiн) 

Агульная характарыстыка грыбоў. Распаўсюджванне, асаблiвасцi 

будовы i жыццядзейнасцi грыбоў. 

Шапачкавыя грыбы i iх разнастайнасць. Асаблiвасцi будовы 

i жыццядзейнасцi шапачкавых грыбоў. Ядомыя i атрутныя грыбы. 

Прафiлактыка атручванняў грыбамi. Першая дапамога пры атручэннi 

грыбамi. 

Плесневыя грыбы i дрожджы. Асаблiвасцi будовы i жыццядзейнасцi 

на прыкладзе мукору, пенiцылу i пякарскiх дражджэй. 

Роля грыбоў у прыродзе. Удзел у кругавароце рэчываў, 

глебаўтварэннi, санiтарная роля. Сiмбiёз грыбоў з раслiнамi. 

Адмоўная роля грыбоў. Грыбы-паразiты, якiя выклiкаюць хваробы 

раслiн, жывёл i чалавека. Значэнне грыбоў у жыццi чалавека. Грыбы, 

якiя змяшчаюць наркатычныя сродкi i псiхатропныя рэчывы. 

Лiшайнiкi. Лiшайнiкi - сiмбiятычныя арганiзмы. Будова слаявiшча 

(талома), жыўленне, размнажэнне лiшайнiкаў. Роля ў прыродзе, 

выкарыстанне чалавекам. Лiшайнiкi - бiяiндыкатары чысцiнi 

паветранага асяроддзя. 



 

 

Дэманстрацыi: таблiцы, вiдэаролiкi, якiя адлюстроўваюць 

распаўсюджванне, асаблiвасцi будовы i жыццядзейнасцi грыбоў; ролю 

грыбоў у экасiстэмах. Муляжы, натуральныя пладовыя целы 

шапачкавых грыбоў. Органы раслiн, пашкоджаных грыбамi-паразiтамi. 

Калекцыi лiшайнiкаў; вiдэаролiкi, якiя дэманструюць грыбковыя 

захворваннi чалавека. 

 

Лабараторныя работы 

3. Будова плесневых грыбоў на прыкладзе мiкрапрэпаратаў мукору 

(пенiцылу). 

 

Экскурсii 

1. Разнастайнасць лiшайнiкаў (праводзiць у зручны час). 

 

АСНОЎНЫЯ ПАТРАБАВАННI ДА ВЫНIКАЎ ВУЧЭБНАЙ 

ДЗЕЙНАСЦI ВУЧНЯЎ 

Вучнi: 

ведаюць: 

распаўсюджванне i асяроддзi жыцця грыбоў i лiшайнiкаў; 

асаблiвасцi будовы грыбоў i лiшайнiкаў; 

працэсы жыццядзейнасцi грыбоў i лiшайнiкаў; 

ролю грыбоў у прыродзе, значэнне ў жыццi чалавека; 

ядомыя i атрутныя грыбы Беларусi; 

умеюць: 

называць адметныя прыметы грыбоў i лiшайнiкаў; грыбы, якiя 

змяшчаюць наркатычныя сродкi i псiхатропныя рэчывы; 

тлумачыць адрозненнi грыбоў i лiшайнiкаў ад пратыстаў i бактэрый; 

адмоўнае ўздзеянне галюцынагенных грыбоў на здароўе чалавека; 

характарызаваць умовы жыцця грыбоў, лiшайнiкаў; 

характарызаваць ролю грыбоў i лiшайнiкаў у прыродзе i значэнне 

ў жыццi чалавека; 

распазнаваць на малюнках, таблiцах, у прыродзе плесневыя 

i шапачкавыя грыбы, дрожджы, ядомыя i атрутныя грыбы, лiшайнiкi; 

прыводзiць прыклады плесневых i шапачкавых грыбоў, а таксама 

грыбоў, якiя выклiкаюць хваробы раслiн i жывёл, грыбковых 

захворванняў чалавека; 

аналiзаваць тэкст вучэбнага дапаможнiка, вылучаць галоўнае 

ў пэўным фрагменце; 

ставiць пытаннi да фрагмента тэксту; 

аналiзаваць малюнкi ў вучэбным дапаможнiку i выкарыстоўваць 

атрыманую iнфармацыю для тлумачэння асаблiвасцей будовы грыбоў 

i лiшайнiкаў, працэсаў iх жыццядзейнасцi; 



 

 

працаваць з мiкраскопам; 

аналiзаваць атрыманыя вынiкi i рабiць вывады; 

выконваць лабараторную работу, фiксаваць, аналiзаваць i афармляць 

атрыманыя вынiкi; 

выкарыстоўваць набытыя веды i ўменнi пра грыбы для прафiлактыкi 

грыбковых захворванняў i прадухiлення атручванняў, якiя выклiкаюцца 

грыбамi, прафiлактыкi псавання прадуктаў харчавання грыбамi; 

валодаюць тэрмiнамi i паняццямi: плесневыя грыбы, дрожджы, 

шапачкавыя грыбы, грыбы-паразiты, гiфа, мiцэлiй, пладовае цела, 

спора, лiшайнiк. 

 

Тэма 5. Агульная характарыстыка раслiн (4 гадзiны) 

Асноўныя прыметы раслiн. Асаблiвасцi будовы клетак раслiн. 

Распаўсюджванне i асяроддзе пражывання раслiн. Уяўленне пра тканi 

раслiн (покрыўныя, праводзячыя, механiчныя, асноўныя i ўтваральныя). 

Разнастайнасць раслiн. Жыццёвыя формы раслiн (дрэвы, кусты, кусцiкi, 

травянiстыя раслiны). Роля раслiн у прыродзе. 

Дэманстрацыi: жывыя (пакаёвыя або аранжарэйныя) i гербарныя 

экзэмпляры раслiн, таблiцы i вiдэаролiкi, якiя адлюстроўваюць 

асаблiвасцi будовы раслiн, разнастайнасць раслiн на Зямлi, жыццёвыя 

формы раслiн, споравыя i насенныя раслiны. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

распаўсюджванне i асяроддзi жыцця раслiн; 

адметныя прыметы раслiн; 

асаблiвасцi будовы клетак раслiн; 

ролю раслiн у прыродзе; 

умеюць: 

называць адметныя прыметы раслiн; 

распазнаваць на малюнках i ў прыродзе розныя жыццёвыя формы 

раслiн; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: раслiна, вегетатыўныя органы, 

раслiнная тканка, жыццёвая форма. 

  

Тэма 6. Споравыя раслiны (6 гадзiн) 

Паняцце пра споравыя раслiны. 

Iмхi. Распаўсюджванне i асяроддзе пражывання iмхоў. 



 

 

Лiстасцябловыя iмхi (зялёныя i сфагнавыя): асаблiвасцi будовы i 

працэсаў жыццядзейнасцi. Роля iмхоў у забалочваннi глебы i ўтварэннi 

торфу. Роля iмхоў у прыродзе, выкарыстанне iмхоў чалавекам. 

Папарацi, хвашчы, дзераза. Распаўсюджванне, асаблiвасцi будовы i 

працэсаў жыццядзейнасцi. Разнастайнасць папарацей, хвашчоў, 

дзеразы. Роля ў прыродзе, выкарыстанне чалавекам. 

Дэманстрацыi: таблiцы, жывыя i гербарныя экзэмпляры iмхоў, 

хвашчоў, дзеразы i папарацей; вiдэаролiкi, якiя адлюстроўваюць 

распаўсюджванне, асаблiвасцi будовы i жыццядзейнасцi споравых 

раслiн, торф i прадукты яго перапрацоўкi. 

  

Практычныя работы 

1. Параўнальная характарыстыка споравых раслiн. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

распаўсюджванне i асяроддзi жыцця iмхоў, хвашчоў, дзеразы, 

папарацей; 

асаблiвасцi будовы iмхоў, хвашчоў, дзеразы, папарацей, 

прыстасаваннi iх да асяроддзя пражывання; 

асноўныя працэсы жыццядзейнасцi iмхоў, хвашчоў, дзеразы, 

папарацей; 

ролю iмхоў, хвашчоў, дзеразы, папарацей у прыродзе i 

выкарыстанне чалавекам; 

умеюць: 

называць адметныя прыметы iмхоў, хвашчоў, дзеразы, папарацей; 

тлумачыць адрозненнi iмхоў, хвашчоў, дзеразы, папарацей памiж 

сабой; 

характарызаваць умовы жыцця iмхоў, хвашчоў, дзеразы, папарацей; 

характарызаваць ролю iмхоў, хвашчоў, дзеразы, папарацей у 

прыродзе i выкарыстанне чалавекам; 

выкарыстоўваць набытыя веды пра iмхi для абгрунтавання iх ролi ў 

забалочваннi глебы; 

выконваць практычную работу, фiксаваць, аналiзаваць i афармляць 

атрыманыя вынiкi; 

распазнаваць на малюнках, таблiцах, у прыродзе iмхi, хвашчы, 

дзеразу, папарацi; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

аналiзаваць малюнкi ў вучэбным дапаможнiку i выкарыстоўваць 



 

 

атрыманую iнфармацыю для тлумачэння асаблiвасцей будовы iмхоў, 

хвашчоў, дзеразы, папарацей, працэсаў iх жыццядзейнасцi; 

валодаюць тэрмiнамi i паняццямi: мох, зялёны мох, сфагнавы мох, 

хвошч, дзераза, папараць, спора, рызоiды. 

  

Тэма 7. Голанасенныя раслiны (3 гадзiны) 

Паняцце пра насенныя раслiны. Агульная характарыстыка 

голанасенных раслiн. Распаўсюджванне, разнастайнасць, асаблiвасцi 

будовы i жыццядзейнасцi. Размнажэнне голанасенных. Роля 

голанасенных у прыродзе. Значэнне голанасенных у жыццi чалавека. 

Дэманстрацыi: таблiцы, гербарныя экзэмпляры голанасенных; 

вiдэаролiкi, якiя адлюстроўваюць распаўсюджванне, асаблiвасцi будовы 

i жыццядзейнасцi голанасенных, прыстасаванне iх да асяроддзя 

пражывання, значэнне голанасенных у прыродзе, выкарыстанне 

чалавекам. 

  

Практычныя работы 

2. Параўнальная характарыстыка розных вiдаў голанасенных раслiн 

(знешнi выгляд, парасткi, шышкi i насенне). 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

распаўсюджванне голанасенных; 

асаблiвасцi будовы голанасенных, прыстасаванне iх да асяроддзя 

пражывання; 

асноўныя працэсы жыццядзейнасцi голанасенных; 

ролю голанасенных у прыродзе, выкарыстанне чалавекам; 

умеюць: 

называць адметныя прыметы голанасенных; 

тлумачыць адрозненнi голанасенных ад споравых раслiн; 

характарызаваць умовы жыцця голанасенных; 

характарызаваць ролю голанасенных у прыродзе i значэнне ў жыццi 

чалавека; 

распазнаваць на малюнках, таблiцах, у прыродзе найбольш 

распаўсюджаныя вiды голанасенных; 

прыводзiць прыклады выкарыстання голанасенных i прадуктаў 

перапрацоўкi драўнiны ў гаспадарчай дзейнасцi чалавека; 

выкарыстоўваць набытыя веды пра голанасенныя для 

абгрунтавання iх ролi ў прыродзе, у азеляненнi; 

выконваць практычную работу, фiксаваць, аналiзаваць i афармляць 



 

 

атрыманыя вынiкi; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

аналiзаваць малюнкi ў вучэбным дапаможнiку i выкарыстоўваць 

атрыманую iнфармацыю для тлумачэння асаблiвасцей будовы 

голанасенных, працэсаў iх жыццядзейнасцi; 

валодаюць тэрмiнамi i паняццямi: голанасенныя раслiны, насенне, 

зародак, пылок, апыленне, апладненне, шышка, эндасперм. 

  

Тэма 8. Вегетатыўныя органы пакрытанасенных раслiн (11 гадзiн) 

Агульная характарыстыка пакрытанасенных. 

Корань. Паняцце пра корань i яго функцыi. Вiды каранёў i 

каранёвых сiстэм. Асаблiвасцi знешняй i ўнутранай будовы кораня ў 

сувязi з функцыямi, якiя выконваюцца. Рост кораня. Вiдазмяненнi 

кораня (караняплоды, каранёвыя клубнi, каранi-прысоскi) i iх значэнне. 

Парастак. Паняцце пра парасткi. Пупышка - зачаткавы парастак. 

Тыпы пупышак па размяшчэннi (верхавiнкавыя, пазушныя, 

прыдаткавыя) i будове (вегетатыўныя, генератыўныя). Развiццё 

парастка. Паняцце пра спячыя пупышкi. 

Сцябло. Сцябло - восевая частка парасткаў. Асаблiвасцi знешняй i 

ўнутранай будовы сцябла ў сувязi з функцыямi, якiя выконваюцца (на 

прыкладзе дрэвавай раслiны). Перамяшчэнне па сцябле вады, 

мiнеральных i арганiчных рэчываў. Рост сцябла ў даўжыню i таўшчыню. 

Паняцце пра гадавыя кольцы. Галiнаванне сцябла. Выкарыстанне ведаў 

пра развiццё парасткаў, рост сцябла i яго галiнаванне ў гаспадарчай 

дзейнасцi чалавека. 

Лiст. Лiст - бакавая частка парастка. Функцыi лiста: фотасiнтэз, 

транспiрацыя i газаабмен. Знешняя будова лiста. Простыя i складаныя 

лiсты. Жылкаванне лiста. Размяшчэнне лiсця на сцябле. Асаблiвасцi 

ўнутранай будовы лiста ў сувязi з функцыямi, якiя выконваюцца. 

Лiстапад i яго значэнне. 

Вiдазмяненнi лiста (калючкi, вусiкi i лоўчыя апараты). 

Вiдазмененыя парасткi. Карэнiшча, клубень, цыбулiна, iх будова, 

бiялагiчнае i гаспадарчае значэнне. Паняцце пра сукуленты. Калючкi, 

вусы. 

Вегетатыўнае размнажэнне раслiн. Размнажэнне раслiн 

вiдазмененымi парасткамi, чаранкамi, адводкамi, дзяленнем куста, 

прышчэпкамi. Бiялагiчнае i гаспадарчае значэнне вегетатыўнага 

размнажэння. 

Дэманстрацыi: таблiцы. Вопыт, якi паказвае ўплыў на рост кораня 

выдалення яго кончыка. Вопыты, што даказваюць верхавiнкавы рост 

кораня. Будова каранёвых сiстэм. Будова кончыка кораня. Унутраная 



 

 

будова сцябла дрэвавай раслiны. Вопыты, якiя даказваюць 

перамяшчэнне рэчываў па сцябле. Вызначэнне ўзросту сцябла па спiле 

дрэвавай раслiны. Вопыты, што паказваюць выпарэнне вады лiсцем. 

Вiдазмененыя лiсты (калючкi, вусiкi, лоўчыя апараты), сцябло, каранi. 

  

Лабараторныя работы 

4. Знешняя будова кораня праростка. 

5. Знешняя будова i распазнаванне простага i складанага лiсця. 

  

Практычныя работы 

3. Будова вегетатыўных i генератыўных пупышак, размяшчэнне iх 

на сцябле. 

4. Будова клубня бульбы i цыбулiны рэпчатай цыбулi як 

вiдазмененых парасткаў. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асаблiвасцi будовы вегетатыўных органаў пакрытанасенных у 

сувязi з функцыямi, якiя выконваюцца; 

асноўныя вiдазмяненнi вегетатыўных органаў i iх значэнне; 

ролю пакрытанасенных раслiн у прыродзе; 

асноўныя вiды вегетатыўнага размнажэння раслiн у прыродзе i 

сельскай гаспадарцы; 

умеюць: 

называць адметныя прыметы пакрытанасенных раслiн; 

тлумачыць адрозненнi пакрытанасенных ад iншых груп раслiн; 

характарызаваць умовы жыцця пакрытанасенных; 

характарызаваць ролю пакрытанасенных у прыродзе i значэнне ў 

жыццi чалавека; 

распазнаваць на малюнках, таблiцах, жывых экзэмплярах 

вегетатыўныя органы; 

прыводзiць прыклады выкарыстання вегетатыўных органаў у 

размнажэннi раслiн; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

аналiзаваць малюнкi ў вучэбным дапаможнiку i выкарыстоўваць 

атрыманую iнфармацыю для тлумачэння асаблiвасцей будовы 

пакрытанасенных раслiн, працэсаў iх жыццядзейнасцi; 

працаваць з мiкраскопам; 

аналiзаваць атрыманыя вынiкi i рабiць вывады; 



 

 

выконваць лабараторныя i практычныя работы, фiксаваць, 

аналiзаваць i афармляць атрыманыя вынiкi; 

выкарыстоўваць набытыя веды пра заканамернасцi росту кораня i 

ўтварэнне каранёвай сiстэмы ў сельскагаспадарчай практыцы; 

выкарыстоўваць набытыя веды пра вегетатыўныя органы раслiн, 

заканамернасцях iх росту i развiцця для вегетатыўнага размнажэння 

раслiн; 

абгрунтоўваць неабходнасць правядзення агратэхнiчных прыёмаў; 

валодаюць тэрмiнамi i паняццямi: пакрытанасенныя раслiны, 

корань, каранёвая сiстэма, парастак, пупышка, сцябло, лiст, 

транспiрацыя, газаабмен, вiдазмененыя парасткi, каранi, вегетатыўнае 

размнажэнне, лiстапад. 

  

Тэма 9. Кветка. Плод. Насенне (7 гадзiн) 

Кветка. Кветка, яе будова i функцыi. Суквеццi: простыя i 

складаныя, iх бiялагiчнае значэнне. Апыленне (самаапыленне, 

перакрыжаванае апыленне). Прыстасаванне раслiн да апылення. 

Двайное апладненне, утварэнне пладоў i насення. 

Плады. Будова i класiфiкацыя пладоў. Прыстасаваннi раслiн да 

распаўсюджвання пладоў. Бiялагiчнае i гаспадарчае значэнне пладоў. 

Насенне. Будова насення адна- i двухдольных раслiн. Спакой 

насення. Жыццяздольнасць (усходжасць) насення. Умовы прарастання 

насення. Жыўленне i рост праростка. 

Дэманстрацыi: муляжы кветак, схемы розных суквеццяў, калекцыi 

пладоў. Вопыты, якiя даказваюць наяўнасць у насеннi вады, 

мiнеральных i арганiчных рэчываў, значэнне вады, паветра i цяпла для 

прарастання насення, выдзяленне вуглякiслага газу прарастаючым 

насеннем, жыўленне праростка запаснымi рэчывамi насення. 

  

Дэманстрацыйны вопыт 

1. Вызначэнне ўсходжасцi насення. 

  

Лабараторныя работы 

6. Будова кветкi ў сувязi з функцыямi, якiя выконваюцца. 

7. Будова насення адна- i двухдольных раслiн. 

  

Практычныя работы 

5. Тыпы простых i складаных суквеццяў. 

6. Будова i разнастайнасць пладоў. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 



 

 

Вучнi: 

ведаюць: 

асаблiвасцi будовы кветак i пладоў у сувязi з функцыямi, якiя 

выконваюцца; 

бiялагiчную ролю суквеццяў; 

бiялагiчнае i гаспадарчае значэнне пладоў; 

спосабы i значэнне працэсу апылення раслiн; 

асаблiвасцi будовы насення аднадольных i двухдольных раслiн; 

умовы прарастання насення i фармiравання праростка; 

умеюць: 

называць часткi кветкi; 

называць асноўныя тыпы пладоў (сухiх i сакавiтых); 

тлумачыць сутнасць працэсаў апылення i апладнення, прарастання 

насення; 

характарызаваць функцыi кветак i пладоў пакрытанасенных; 

характарызаваць будову кветкi i функцыi яе частак; 

прыводзiць прыклады раслiн, якiя апыляюцца ветрам, насякомымi, 

вадой; 

прыводзiць прыклады спосабаў распаўсюджвання пладоў i насення, 

прыстасаванне да распаўсюджвання пладоў i насення; 

характарызаваць значэнне распаўсюджвання пладоў i насення ў 

жыццi раслiн; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

аналiзаваць малюнкi ў вучэбным дапаможнiку i выкарыстоўваць 

атрыманую iнфармацыю для тлумачэння асаблiвасцей будовы i 

функцый кветак i пладоў; 

вызначаць усходжасць насення; 

выконваць лабараторныя i практычныя работы, фiксаваць, 

аналiзаваць i афармляць атрыманыя вынiкi; 

валодаюць тэрмiнамi i паняццямi: кветка, суквецце, апыленне, 

двайное апладненне, плод, насенне, праростак. 

 Тэма 10. Разнастайнасць пакрытанасенных раслiн (12 гадзiн) 

Асноўныя сiстэматычныя групы раслiн: вiд, род, сямейства, клас, 

аддзел. Адметныя прыметы аднадольных i двухдольных раслiн. 

Дзiкарослыя i культурныя раслiны. Дзiкарослыя раслiны экасiстэм 

Беларусi: лесу, лугу, балота, вадаёмаў. Ядомыя i ядавiтыя дзiкарослыя 

раслiны. 

Культурныя раслiны. Збожжавыя, агароднiнныя, пладова-ягадныя, 

цукраносныя, алейныя, прадзiльныя, кармавыя, дэкаратыўныя раслiны. 



 

 

Вырошчванне раслiн. Падрыхтоўка насення да пасеву. Пасеў 

насення. Паняцце пра ўгнаеннi. Догляд пасеваў. Уборка i захоўванне 

ўраджаю. 

Роля пакрытанасенных раслiн у прыродзе. Фармiраванне раслiннага 

покрыва Зямлi, стварэнне ўмоў для жыцця iншых арганiзмаў, 

вытворчасць арганiчных рэчываў i кiслароду, удзел у кругавароце 

рэчываў. 

Значэнне пакрытанасенных раслiн у жыццi чалавека. Атрыманне 

прадуктаў харчавання. Вырошчванне раслiн у адкрытым i закрытым 

грунце. Паняцце пра гiдрапонiку. Раслiны, якiя змяшчаюць 

наркатычныя сродкi i псiхатропныя рэчывы. 

Ахова раслiн i прыродных згуртаванняў. 

Дэманстрацыi: таблiцы, жывыя i гербарныя экзэмпляры 

пакрытанасенных раслiн. Вiдэаролiкi, якiя дэманструюць 

разнастайнасць дзiкарослых i культурных раслiн, розных экасiстэм, 

выкарыстанне раслiн чалавекам, вырошчванне раслiн, асноўныя 

агратэхнiчныя прыёмы вырошчвання раслiн i догляду iх, уборку 

i захоўванне ўраджаю, выкарыстанне раслiн у азеляненнi населеных 

пунктаў. 

Экскурсii 

2. Разнастайнасць раслiн лесу (парку, лугу, вадаёма; праводзiць 

у зручны час). 

 

АСНОЎНЫЯ ПАТРАБАВАННI ДА ВЫНIКАЎ ВУЧЭБНАЙ 

ДЗЕЙНАСЦI ВУЧНЯЎ 

Вучнi: 

ведаюць: 

асноўныя сiстэматычныя групы раслiн; 

асаблiвасцi аднадольных i двухдольных раслiн; 

асноўныя дзiкарослыя раслiны лесу, лугу, балота, вадаёма; 

ядомыя i ядавiтыя дзiкарослыя раслiны; 

культурныя раслiны Рэспублiкi Беларусь; 

асноўныя напрамкi дзейнасцi чалавека па ахове раслiн; 

умеюць: 

называць прыметы аднадольных i двухдольных раслiн; 

характарызаваць умовы вырошчвання культурных раслiн; 

характарызаваць ролю раслiн у прыродзе i значэнне ў жыццi 

чалавека; 

адрознiваць аднадольныя i двухдольныя раслiны; 

называць раслiны, якiя змяшчаюць наркатычныя сродкi 

i псiхатропныя рэчывы; 



 

 

распазнаваць на малюнках, таблiцах, у прыродзе асноўныя 

дзiкарослыя i культурныя раслiны; 

прыводзiць прыклады прадуктаў харчавання, якiя атрымлiваюць 

з раслiн; 

выкарыстоўваць набытыя веды пры вырошчваннi раслiн 

на прысядзiбным i дачным участках, зборы i захоўваннi ўраджаю, 

выкарыстаннi раслiн у азеляненнi памяшканняў i прылеглых да iх 

тэрыторый, для прафiлактыкi атручванняў, якiя выклiкаюцца ядавiтымi 

раслiнамi; 

аналiзаваць тэкст вучэбнага дапаможнiка, вылучаць галоўнае 

ў пэўным фрагменце, ставiць пытаннi да фрагмента тэксту; 

аналiзаваць малюнкi ў вучэбным дапаможнiку i выкарыстоўваць 

атрыманую iнфармацыю для тлумачэння асаблiвасцей будовы 

аднадольных i двухдольных раслiн; 

выконваць i тлумачыць правiлы паводзiн у прыродзе; 

валодаюць тэрмiнамi i паняццямi: лес, луг, балота, дзiкарослыя 

раслiны, культурныя раслiны, збожжавыя раслiны, агароднiнныя 

раслiны, пладова-ягадныя раслiны, алейныя раслiны, цукраносныя 

раслiны, прадзiльныя раслiны, дэкаратыўныя раслiны. 

 

ГЛАВА 4 

ЗМЕСТ ВУЧЭБНАГА ПРАДМЕТА Ў VIII КЛАСЕ. 

АСНОЎНЫЯ ПАТРАБАВАННI ДА ВЫНIКАЎ 

ВУЧЭБНАЙ ДЗЕЙНАСЦI ВУЧНЯЎ 

(2 гадзiны на тыдзень; усяго 70 гадзiн, у тым лiку 4 гадзiны - рэзервовы 

час) 

  

Тэма 1. Агульная характарыстыка жывёл (2 гадзiны) 

Разнастайнасць жывёл. Падабенства жывёл з iншымi арганiзмамi i 

iх адрозненнi. Тканкi, органы i сiстэмы органаў жывёл. Класiфiкацыя 

жывёл. Роля жывёл у прыродзе i жыццi чалавека. 

Дэманстрацыi: таблiцы i вiдэаролiкi, якiя адлюстроўваюць лад 

жыцця i будову жывёл, iх падабенства i адрозненнi ад iншых арганiзмаў, 

тканкi, органы i сiстэмы органаў жывёл, ролю жывёл у прыродзе. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асноўныя прыметы жывёл; 

вiды тканак жывёл; 

сiстэмы органаў жывёл; 



 

 

тыпы сiметрыi цела жывёл; 

сiстэматычныя адзiнкi жывёл; 

ролю жывёл у прыродзе i жыццi чалавека; 

умеюць: 

тлумачыць функцыi сiстэм органаў; 

тлумачыць значэнне тыпу сiметрыi цела для жыцця жывёлы; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

тлумачыць ролю рухальнай актыўнасцi ў жыццi жывёл; 

валодаюць тэрмiнамi i паняццямi: радыяльная i двухбаковая 

сiметрыя цела, сiстэма органаў. 

  

Тэма 2. Тып Жыгучыя (2 гадзiны) 

Распаўсюджванне жыгучых у прыродзе i асяроддзе iх пражывання. 

Жыццёвыя формы жыгучых: палiп i медуза. Падабенства i адрозненне ў 

будове, ладзе жыцця палiпаў i медуз. Жыгучыя клеткi як унiкальная 

асаблiвасць жыгучых. Размнажэнне, здольнасць да ўтварэння калонii. 

Прэснаводныя (гiдра, медузы) i марскiя (медузы, каралавыя палiпы) 

вiды жыгучых: лад жыцця i характэрныя асаблiвасцi. Каралавыя рыфы 

як унiкальныя прыродныя экасiстэмы, праблемы iх аховы. Роля 

жыгучых у прыродзе i жыццi чалавека. Ядавiтыя вiды. 

Дэманстрацыi: таблiцы i вiдэаролiкi, якiя адлюстроўваюць лад 

жыцця i будову жыгучых, шкiлеты каралавых палiпаў, разнастайнасць 

форм каланiяльных каралаў на рыфе; вырабы са шкiлетаў чырвонага 

карала. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асяроддзе пражывання жыгучых; 

характэрныя рысы будовы i жыццядзейнасцi; 

адрозненне дзвюх жыццёвых форм - палiпаў i медуз; 

ролю жыгучых у прыродзе i жыццi чалавека; 

умеюць: 

распазнаваць жыгучых у прыродзе, на малюнках; 

прыводзiць прыклады марскiх i прэснаводных жыгучых; 

выкарыстоўваць набытыя веды пра жыгучых для пазбягання 

кантакту з жыгучымi пры купаннi ў моры; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

аналiзаваць малюнкi ў вучэбным дапаможнiку i выкарыстоўваць 



 

 

атрыманую iнфармацыю для тлумачэння асаблiвасцей будовы жыгучых, 

працэсаў iх жыццядзейнасцi; 

самастойна выконваць заданнi; 

валодаюць тэрмiнамi i паняццямi: кiшачная поласць, шчупальцы, 

палiп, медуза, рэфлекс, каралавы рыф, прамое развiццё. 

  

Тэма 3. Тып Плоскiя чэрвi (2 гадзiны) 

Распаўсюджванне плоскiх чарвей у прыродзе i асяроддзе iх 

пражывання. Знешняя будова свабоднажывучых i паразiтычных вiдаў 

плоскiх чарвей. Сiстэмы органаў. Размнажэнне i развiццё. 

Свабоднажывучыя плоскiя чэрвi (планарыi): лад жыцця i 

характэрныя асаблiвасцi, роля ў прыродзе. 

Разнастайнасць паразiтычных плоскiх чарвей (пячоначны смактун, 

бычыны цэпень). Змена асяроддзяў пражывання на працягу цыкла 

развiцця. Прамежкавыя i асноўныя гаспадары. Захворваннi, якiя 

выклiкаюцца паразiтычнымi плоскiмi чарвямi. Спосабы заражэння. 

Прафiлактыка гельмiнтозаў i меры барацьбы з паразiтамi. 

Дэманстрацыi: таблiцы i вiдэаролiкi, якiя адлюстроўваюць лад 

жыцця i будову плоскiх чарвей; вiдэаролiкi, якiя паказваюць наступствы 

захворванняў, выклiканых гельмiнтамi, i мерапрыемствы па барацьбе з 

гельмiнтозамi. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асяроддзi пражывання плоскiх чарвей; 

характэрныя рысы будовы жывёл; 

адметныя прыметы жывёл розных класаў; 

цыклы развiцця паразiтычных смактуноў i стужачных чарвей; 

меры прафiлактыкi i лячэння хвароб чалавека i пазваночных жывёл, 

выклiканых паразiтычнымi плоскiмi чарвямi; 

умеюць: 

прыводзiць прыклады плоскiх чарвей розных класаў; 

выяўляць падабенства i адрозненнi ў будове свабоднажывучых i 

паразiтычных плоскiх чарвей; 

тлумачыць сувязь асаблiвасцей будовы жывёлы i асяроддзя яе 

пражывання; 

выкарыстоўваць набытыя веды пра плоскiх чарвей для 

прадухiлення захворванняў, якiя выклiкаюцца паразiтычнымi плоскiмi 

чарвямi; 

аналiзаваць тэкст вучэбнага дапаможнiка, вылучаць галоўнае ў 



 

 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: ганглiй, скурна-мускульны 

мяшок, парэнхiма, протанефрыдый, паразiт, гаспадар асноўны i 

прамежкавы, гермафрадыт, цыкл развiцця, унутранае апладненне, 

непрамое развiццё. 

  

Тэма 4. Тып Круглыя чэрвi (2 гадзiны) 

Распаўсюджванне круглых чарвей у прыродзе i асяроддзе iх 

пражывання. Знешняя будова круглых чарвей. Сiстэмы органаў. 

Размнажэнне i развiццё. Свабоднажывучыя круглыя чэрвi i iх роля ў 

прыродзе. 

Разнастайнасць паразiтычных круглых чарвей i iх гаспадароў. 

Паразiты свойскай жывёлы i чалавека: аскарыды (чалавечая, кацiная), 

трыхiна, вастрыца дзiцячая. Захворваннi, якiя выклiкаюцца 

паразiтычнымi круглымi чарвямi. Спосабы заражэння. Прафiлактыка 

гельмiнтозаў i меры барацьбы з паразiтамi. Шкоднiкi раслiн (сцябловая 

нематода бульбы, сцябловая нематода цыбулi) i спосабы барацьбы з iмi. 

Дэманстрацыi: таблiцы i вiдэаролiкi, якiя адлюстроўваюць будову, 

лад жыцця i разнастайнасць круглых чарвей; мiкрапрэпарат папярочнага 

зрэзу цела аскарыды. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асяроддзi пражывання круглых чарвей; 

адметныя асаблiвасцi знешняй i ўнутранай будовы; 

прыстасаваннi да асяроддзя пражывання; 

цыклы развiцця найважнейшых прадстаўнiкоў паразiтычных 

круглых чарвей; 

меры прафiлактыкi захворванняў чалавека, якiя выклiкаюцца 

паразiтычнымi нематодамi; 

ролю нематод у натуральных бiяцэнозах; 

умеюць: 

прыводзiць прыклады круглых чарвей; 

выяўляць падабенства i адрозненне ў будове круглых i плоскiх 

чарвей; 

тлумачыць прычыны шырокага распаўсюджвання круглых чарвей у 

розных прыродных асяроддзях, а таксама ў органах раслiн i жывёл; 

выкарыстоўваць набытыя веды пра круглых чарвей для 

прафiлактыкi захворванняў, якiя выклiкаюцца аскарыдамi, вастрыцамi i 

iншымi паразiтычнымi нематодамi, ацэнкi iх ролi ў прыродным 



 

 

асяроддзi; 

пазнаваць круглых чарвей на малюнках; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: кутыкула, поласць цела, скразная 

стрававальная сiстэма. 

  

Тэма 5. Тып Кольчатыя чэрвi (3 гадзiны) 

Распаўсюджванне кольчатых чарвей у прыродзе i асяроддзе iх 

пражывання. Знешняя будова кольчатых чарвей. Сiстэмы органаў. 

Размнажэнне i развiццё. 

Разнастайнасць кольчатых чарвей. Многашчацiнкавыя (нерэiс, 

пескажыл, палола), малашчацiнкавыя (дажджавыя чэрвi, трубачнiк) i 

п'яўкi (медыцынская i iншыя вiды): лад жыцця i характэрныя 

асаблiвасцi, роля ў прыродзе i жыццi чалавека. Роля дажджавых чарвей 

у працэсах глебаўтварэння. Гiрудатэрапiя. 

Дэманстрацыi: таблiцы i вiдэаролiкi, якiя адлюстроўваюць будову i 

разнастайнасць кольчатых чарвей; жывыя дажджавыя чэрвi; схемы 

культывавання дажджавых чарвей у хатнiх умовах i на прысядзiбным 

участку. 

  

Дэманстрацыйныя вопыты 

1. Назiранне за рухам i рэакцыямi на раздражненне дажджавога 

чарвяка. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асяроддзi пражывання кольчатых чарвей; 

галоўныя асаблiвасцi знешняй i ўнутранай будовы; 

прыстасаваннi да жыцця ў асяроддзях пражывання; 

адметныя прыметы жывёл розных класаў; 

ролю кольчатых чарвей у прыродзе i жыццi чалавека; 

умеюць: 

прыводзiць прыклады кольчатых чарвей; 

называць адметныя рысы кольчатых чарвей; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: знешняя i ўнутраная сегментацыя 

цела, замкнутая крывяносная сiстэма, метанефрыдый. 

  



 

 

Тэма 6. Тып Малюскi (3 гадзiны) 

Распаўсюджванне малюскаў у прыродзе i асяроддзе iх пражывання. 

Знешняя будова малюскаў. Будова ракавiны. Сiстэмы органаў. 

Размнажэнне i развiццё. 

Разнастайнасць малюскаў. Бруханогiя (вiнаградны смоўж, слiзнякi, 

балацянiкi), двухстворкавыя (бяззубка, перлавiца, мiдыя, вустрыца), 

галаваногiя (кальмар, каракацiца, васьмiног): лад жыцця i характэрныя 

асаблiвасцi будовы, роля ў прыродзе i жыццi чалавека. Прамысловыя 

вiды малюскаў. Утварэнне жэмчугу. Акварыумныя вiды малюскаў. 

Шкоднiкi сельскагаспадарчых культур i прамежкавыя гаспадары 

гельмiнтаў. 

Дэманстрацыi: таблiцы i вiдэаматэрыялы, якiя адлюстроўваюць 

будову, лад жыцця i вiдавую разнастайнасць малюскаў; калекцыя 

ракавiн малюскаў. 

  

Практычныя работы 

1. Параўнальная характарыстыка бруханогiх i двухстворкавых 

малюскаў. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асяроддзi пражывання малюскаў; 

характэрныя асаблiвасцi знешняй i ўнутранай будовы; 

прыстасаваннi малюскаў розных класаў да жыцця ў асяроддзях 

пражывання; 

ролю малюскаў у прыродзе i жыццi чалавека; 

умеюць: 

прыводзiць прыклады малюскаў розных класаў; 

выяўляць падабенства i адрозненне ў будове малюскаў розных 

класаў; 

пазнаваць малюскаў на малюнках; 

абгрунтоўваць ролю малюскаў-фiльтратараў у вадаёмах; 

выконваць практычную работу, фiксаваць, аналiзаваць i афармляць 

атрыманыя вынiкi; 

выкарыстоўваць набытыя веды пра малюскаў для абароны 

сельскагаспадарчых раслiн ад малюскаў-шкоднiкаў; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: жабры, лёгкае, ракавiна, мантыя, 

незамкнутая крывяносная сiстэма, фiльтратар, тарка. 



 

 

  

Тэма 7. Тып Членiстаногiя (15 гадзiн) 

Агульная характарыстыка тыпу Членiстаногiя (1 гадзiна) 

Распаўсюджванне членiстаногiх у прыродзе i асяроддзе iх 

пражывання. Знешняя будова членiстаногiх. Роля членiстаногiх у 

прыродзе i значэнне ў жыццi чалавека. Класiфiкацыя членiстаногiх. 

  

Падтып Ракападобныя (3 гадзiны) 

Ракападобныя - водныя членiстаногiя. Знешняя будова 

ракападобных. Сiстэмы органаў. Размнажэнне i развiццё. 

Ракападобныя - пераважная група членiстаногiх у водных 

экасiстэмах. Донныя насельнiкi вадаёмаў (рачныя ракi, амары, лангусты, 

крэветкi): лад жыцця i характэрныя асаблiвасцi, роля ў прыродзе i 

жыццi чалавека. Насельнiкi тоўшчы вады (дафнii, цыклопы): лад жыцця 

i характэрныя асаблiвасцi будовы, роля ў прыродзе i жыццi чалавека. 

Прамысловыя вiды ракападобных. Ракападобныя - паразiты жывёл. 

Дэманстрацыi: таблiцы i вiдэаматэрыялы, якiя адлюстроўваюць 

будову, лад жыцця i вiдавую разнастайнасць ракападобных; калекцыя 

ракападобных, расчлянёны рачны рак. 

  

Лабараторныя работы 

1. Знешняя будова рачнога рака. 

  

Клас Павукападобныя (2 гадзiны) 

Павукападобныя - наземныя членiстаногiя, распаўсюджванне на 

планеце i асяроддзе iх пражывання. Знешняя будова павукападобных. 

Сiстэмы органаў. Размнажэнне i развiццё. 

Разнастайнасць павукападобных (павукi, сенакосцы, скарпiёны, 

кляшчы): лад жыцця i характэрныя асаблiвасцi будовы, роля ў прыродзе 

i жыццi чалавека. Павуцiнне. Ядавiтыя вiды павукападобных. Кляшчы - 

пераносчыкi ўзбуджальнiкаў захворванняў чалавека. Паразiтычныя 

кляшчы. Прафiлактыка захворванняў. Кляшчы - шкоднiкi 

сельскагаспадарчых культур i харчовых запасаў. Пылавыя кляшчы. 

Меры барацьбы з кляшчамi. 

Дэманстрацыi: таблiцы i вiдэаматэрыялы, якiя адлюстроўваюць 

будову, лад жыцця i вiдавую разнастайнасць павукападобных. 

  

Клас Насякомыя (9 гадзiн) 

Насякомыя - самая шматлiкая i разнастайная група жывёл планеты, 

распаўсюджванне i асяроддзе iх пражывання. Знешняя будова 

насякомых. Сiстэмы органаў. Размнажэнне i тыпы развiцця насякомых. 

Паводзiны насякомых. 



 

 

Разнастайнасць насякомых. Стракозы, прамакрылыя, клапы, 

лускакрылыя, цвердакрылыя, перапончатакрылыя, двухкрылыя: лад 

жыцця, характэрныя асаблiвасцi, роля ў прыродзе i жыццi чалавека. 

Насякомыя - паразiты чалавека i жывёл, пераносчыкi ўзбуджальнiкаў 

захворванняў, шкоднiкi раслiн. Прафiлактыка захворванняў, спосабы 

барацьбы са шкоднiкамi. Выкарыстанне насякомых чалавекам. 

Прыручаныя насякомыя. Пчалярства, шаўкаводства i iх прадукцыя. 

Калекцыянiраванне насякомых. Рэдкiя i ахоўныя вiды. 

Дэманстрацыi: таблiцы i вiдэаматэрыялы, якiя адлюстроўваюць 

будову, лад жыцця i вiдавую разнастайнасць насякомых; калекцыi 

насякомых, расчлянёны хрушч або iншы вiд насякомых; тэматычныя 

калекцыi: карысныя насякомыя, шкоднiкi, паразiты, пераносчыкi 

захворванняў, прадукты пчалярства i шаўкаводства. 

  

Практычныя работы 

2. Знешняя будова насякомых. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асяроддзi пражывання членiстаногiх; 

характэрныя асаблiвасцi знешняй i ўнутранай будовы; 

класiфiкацыю членiстаногiх; 

галоўныя прыстасаваннi водных i наземных членiстаногiх да 

асяроддзяў iх пражывання; 

роля членiстаногiх у прыродзе i жыццi чалавека; 

умеюць: 

прыводзiць прыклады членiстаногiх; 

выяўляць падабенства i адрозненне ў будове розных членiстаногiх 

(ракападобных, павукападобных, насякомых); 

выконваць лабараторную i практычную работы, фiксаваць, 

аналiзаваць i афармляць атрыманыя вынiкi; 

пазнаваць розных членiстаногiх на малюнках i ў прыродным 

асяроддзi; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: хiцiнiзаваная кутыкула, лiнька, 

лёгачны мяшок, трахеi, мальпiгiевы сасуды, метамарфоз поўны i 

няпоўны, кукалка, фасетачныя вочы. 

  

Тэма 8. Тып Хордавыя (33 гадзiны) 



 

 

Агульныя прыметы хордавых жывёл (2 гадзiны) 

Асяроддзе пражывання i распаўсюджванне хордавых у прыродзе. 

Адметныя рысы будовы хордавых жывёл. Разнастайнасць хордавых 

жывёл. 

Ланцэтнiк - прадстаўнiк хордавых жывёл. 

Пазваночныя жывёлы - пераважная група сучасных хордавых. Роля 

ў прыродзе i жыццi чалавека. 

Дэманстрацыi: таблiцы i вiдэаматэрыялы, якiя адлюстроўваюць 

будову, лад жыцця i вiдавую разнастайнасць пазваночных. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асяроддзi пражывання хордавых жывёл; 

агульныя прыметы жывёл гэтай групы; 

класiфiкацыю хордавых; 

умеюць: 

выяўляць прыметы хордавых; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: хорда, нервовая трубка, галаўны 

мозг, вонкавае апладненне. 

  

Клас Прамянёвапёрыя рыбы. Клас Храстковыя рыбы (5 гадзiн) 

Клас Прамянёвапёрыя рыбы. Разнастайнасць знешняй будовы ў 

залежнасцi ад ладу жыцця рыб. Прыстасаваннi да пражывання ў водным 

асяроддзi. Сiстэмы органаў. Размнажэнне i працэсы развiцця. Нераст. 

Паводзiны рыб у перыяд размнажэння. Паняцце аб прахадных i аселых 

вiдах рыб. Ахова рыб у перыяд нерасту. 

Разнастайнасць прамянёвапёрых рыб. Асетрападобныя (бялуга, 

сцерлядзь), ласосепадобныя (гарбуша, сiг звычайны, ласось 

атлантычны, стронга ручаёвая, харыус звычайны, кумжа), 

селядцападобныя (селядзец атлантычны, сардзiна), карпападобныя 

(карп, плотка, лешч, гальян азёрны, рыбец, вусач звычайны, 

таўсталобiк, амур белы). 

Клас Храстковыя рыбы (акулы, скаты): лад жыцця i характэрныя 

асаблiвасцi будовы, роля ў прыродзе i жыццi чалавека. 

Прамысловае i аматарскае рыбалоўства. Рыбаводства i 

рыбаразвядзенне. Акварыумнае рыбаводства. Ахова рыб. 

Дэманстрацыi: таблiцы i вiдэаматэрыялы, якiя адлюстроўваюць 

будову, лад жыцця, вiдавую разнастайнасць i паводзiны рыб; шкiлет 



 

 

рыбы; акварыум. 

  

Лабараторныя работы 

2. Прыстасаваннi да воднага ладу жыцця ў знешняй будове рыб. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асаблiвасцi знешняй будовы i працэсаў жыццядзейнасцi рыб у 

сувязi з пражываннем у водным асяроддзi; 

асаблiвасцi размнажэння рыб; 

асаблiвасцi будовы нервовай сiстэмы, якiя дазволiлi ўскладнiць 

паводзiны рыб; 

ролю рыб у прыродным асяроддзi i жыццi чалавека; 

прыклады рыб, якiя насяляюць вадаёмы Рэспублiкi Беларусь; 

умеюць: 

знаходзiць на iлюстрацыях апiсаныя ў вучэбным дапаможнiку 

дэталi будовы сiстэм органаў рыб; 

характарызаваць рыб як насельнiкаў вадаёмаў; 

выкарыстоўваць набытыя веды пра рыб для ўтрымання iх у 

акварыуме, прытрымлiвання тэрмiнаў i спосабаў лоўлi рыб; 

выконваць лабараторную работу, фiксаваць, аналiзаваць i 

афармляць атрыманыя вынiкi; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: луска, бакавая лiнiя, адзiн круг 

кровазвароту, двухкамернае сэрца, артэрыя, вена, артэрыяльная i 

вянозная кроў, падстраўнiкавая залоза, нераст, прахадныя i аселыя 

рыбы. 

  

Клас Земнаводныя, або Амфiбii (3 гадзiны) 

Распаўсюджванне земнаводных у прыродзе i асяроддзе iх 

пражывання. Асаблiвасцi будовы i жыццядзейнасцi земнаводных як 

насельнiкаў двух асяроддзяў. Асаблiвасцi знешняй будовы (на 

прыкладзе жабы азёрнай). Сiстэмы органаў. Размнажэнне i развiццё. 

Метамарфоз у амфiбiй. Паводзiны земнаводных у перыяд размнажэння. 

Разнастайнасць земнаводных: бясхвостыя (жабы, рапухi) i 

хвастатыя (саламандры, трытоны), лад жыцця i характэрныя асаблiвасцi, 

роля ў прыродзе i жыццi чалавека. Ядавiтыя вiды земнаводных. 

Утрыманне земнаводных у няволi. Ахова земнаводных. 

Дэманстрацыi: таблiцы i вiдэаматэрыялы, якiя адлюстроўваюць 



 

 

будову, лад жыцця i вiдавую разнастайнасць, паводзiны земнаводных, 

размнажэнне i развiццё земнаводных; шкiлет жабы. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

прыстасаваннi земнаводных да жыцця ў водным i наземным 

асяроддзях; 

асаблiвасцi размнажэння; 

асноўныя асаблiвасцi бясхвостых i хвастатых земнаводных; 

земнаводныя фаўны Рэспублiкi Беларусь; 

ролю земнаводных у прыродзе i iх значэнне ў жыццi чалавека; 

умеюць: 

прыводзiць прыклады земнаводных; 

апiсваць асаблiвасцi распаўсюджвання i жыццядзейнасцi 

земнаводных; 

адрознiваць земнаводных на малюнках i ў прыродзе; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: клаака, трохкамернае сэрца, два 

кругi кровазвароту, акамадацыя, апалонiк. 

  

Клас Паўзуны, або Рэптылii (4 гадзiны) 

Распаўсюджванне паўзуноў у прыродзе i асяроддзе iх пражывання. 

Знешняя будова паўзуноў. Сiстэмы органаў. Размнажэнне i развiццё. 

Паўзуны - яйцакладучыя пазваночныя. 

Разнастайнасць паўзуноў: лускаватыя (змеi, яшчаркi), кракадзiлы, 

чарапахi; лад жыцця i характэрныя асаблiвасцi будовы, роля ў прыродзе 

i жыццi чалавека. Ядавiтыя вiды паўзуноў. Першая дапамога пры ўкусе 

змяi. Утрыманне паўзуноў у няволi (серпентарыi). Прамысловыя вiды 

паўзуноў. Прадукты жыццядзейнасцi паўзуноў, якiя выкарыстоўваюцца 

чалавекам. Ахова паўзуноў. 

Дэманстрацыi: таблiцы i вiдэаматэрыялы, якiя адлюстроўваюць 

будову, лад жыцця, вiдавую разнастайнасць i паводзiны паўзуноў; 

шкiлет яшчаркi i змяi. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асноўныя асаблiвасцi знешняй будовы i працэсаў жыццядзейнасцi ў 



 

 

сувязi з пражываннем у наземным асяроддзi; 

характэрныя асаблiвасцi размнажэння; 

адметныя прыметы яшчарак, змей, кракадзiлаў, чарапах; 

паўзуноў фаўны Рэспублiкi Беларусь; 

ролю паўзуноў у прыродзе i жыццi чалавека; 

правiлы паводзiн чалавека пры ўкусе ядавiтай змяi; 

умеюць: 

прыводзiць прыклады паўзуноў; 

характарызаваць асаблiвасцi знешняй i ўнутранай будовы паўзуноў 

у сувязi з умовамi пражывання; 

выкарыстоўваць набытыя веды для прадухiлення ўкусаў ядавiтымi 

змеямi; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: рагавое покрыва цела, гартань, 

трахея, бронхi, кара вялiкiх паўшар'яў. 

  

Клас Птушкi (7 гадзiн) 

Распаўсюджванне птушак у прыродзе i асяроддзе iх пражывання. 

Птушкi - пазваночныя, здольныя да палёту. Асаблiвасцi знешняй 

будовы, пёравае покрыва. Асаблiвасцi будовы сiстэм органаў у сувязi з 

палётам. Размнажэнне i развiццё. Будова яйка птушак. Паводзiны 

птушак у перыяд размнажэння (будаванне гнёздаў, прываблiванне 

партнёраў). Клопат пра патомства. 

Разнастайнасць птушак. Лад жыцця i характэрныя асаблiвасцi 

птушак лесу (дзяцел вялiкi пярэсты, дзяцел зялёны, жаўна, рабчык, 

цецярук, глушэц), адкрытых прастораў (жаваранак палявы, курапатка 

шэрая), вадаёмаў (крыжанка, гусь шэры, лебедзь-шыпун), балот i 

ўзбярэжжаў (журавель шэры, бакас), роля ў прыродзе i жыццi чалавека. 

Мiграцыi птушак. Выкарыстанне птушак чалавекам. Птушкагадоўля. 

Эстэтычная роля птушак. Ахова птушак. 

Дэманстрацыi: таблiцы i вiдэаматэрыялы, якiя адлюстроўваюць 

будову, лад жыцця, вiдавую разнастайнасць i паводзiны птушак; шкiлет 

птушкi; мадэль яйка. 

  

Лабараторныя работы 

3. Прыстасаваннi да палёту ў знешняй будове птушак. Будова пёраў 

птушак. 

  

Экскурсii 

1. Разнастайнасць птушак парку (лесу, гарадскога ландшафту). 

(Праводзiць у зручны час.) 



 

 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асноўныя асаблiвасцi знешняй будовы i працэсаў жыццядзейнасцi ў 

сувязi з прыстасаваннем птушак да палёту; 

асаблiвасцi размнажэння i развiцця птушак; 

асаблiвасцi паводзiн птушак; 

асноўныя экалагiчныя групы птушак; 

найбольш масавых птушак фаўны Рэспублiкi Беларусь; 

ролю птушак у прыродзе, жыццi i гаспадарцы чалавека; 

умеюць: 

знаходзiць падабенства i адрозненне ў будове i працэсах 

жыццядзейнасцi птушак i паўзуноў; 

прыводзiць прыклады птушак розных экалагiчных груп; 

абгрунтаваць прыналежнасць птушак да групы жывёл з высокiм 

узроўнем працэсаў жыццядзейнасцi; 

вызначаць вiдавую прыналежнасць найбольш распаўсюджаных 

птушак палёў, лясоў, вадаёмаў, гарадскога асяроддзя; 

выконваць лабараторную работу, фiксаваць, аналiзаваць i 

афармляць атрыманыя вынiкi; 

выкарыстоўваць набытыя веды пра птушак для вырошчвання iх з 

мэтай атрымання прадуктаў харчавання, правядзення падкормкi птушак 

у неспрыяльны перыяд года, аховы птушак i месцаў iх пражывання; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: двайное дыханне, кiль, пёравае 

покрыва, цеплакроўнасць, чатырохкамернае сэрца. 

  

Клас Млекакормячыя (12 гадзiн) 

Распаўсюджванне млекакормячых у прыродзе i асяроддзе iх 

пражывання. Знешняя будова. Скура i валасяное покрыва. Сiстэмы 

органаў. Размнажэнне i развiццё. Паводзiны млекакормячых у перыяд 

размнажэння. Клопат пра патомства. 

Разнастайнасць млекакормячых: падклас Першазвяры (качканос, 

яхiдна аўстралiйская); падклас Звяры: сумчатыя (кенгуру, каала), 

насякомаедныя (буразубка звычайная, крот звычайны, вожык 

звычайны), рукакрылыя (вушан буры, начнiца сажалкавая, вячэрнiца 

рыжая), грызуны (бабёр рачны, пацук шэры, вавёрка звычайная), 

драпежныя (мядзведзь буры, воўк шэры, лiсiца звычайная, рысь 

еўрапейская), ластаногiя (цюлень грэнландскi, коцiк марскi), 



 

 

кiтападобныя (кiт сiнi, дэльфiны), парнакапытныя (зубр еўрапейскi, 

алень высакародны, казуля еўрапейская, кабан дзiкi), непарнакапытныя 

(конь Пржавальскага), хобатныя (слон iндыйскi, слон афрыканскi), 

прыматы (арангутан, шымпанзэ, гарыла): лад жыцця i характэрныя 

асаблiвасцi будовы. Роля млекакормячых у прыродзе i жыццi чалавека. 

Прамысловыя жывёлы. Млекакормячыя - пераносчыкi ўзбуджальнiкаў 

небяспечных захворванняў чалавека. Прыручэнне жывёл. 

Разнастайнасць свойскай жывёлы. Жывёлагадоўля. Звераводства. Ахова 

млекакормячых. 

Дэманстрацыi: таблiцы i вiдэаматэрыялы, якiя адлюстроўваюць 

будову, лад жыцця, вiдавую разнастайнасць i паводзiны 

млекакормячых; шкiлет кошкi (труса). 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

асяроддзi пражывання млекакормячых; 

характэрныя адметныя асаблiвасцi знешняй будовы i працэсаў 

жыццядзейнасцi млекакормячых як вышэйшых хордавых жывёл; 

асаблiвасцi паводзiн; 

асаблiвасцi размнажэння i развiцця; 

галоўныя адметныя асаблiвасцi будовы i працэсаў жыццядзейнасцi 

млекакормячых розных груп, прыстасаваных да асяроддзя свайго 

пражывання; 

ролю млекакормячых у прыродзе, жыццi i гаспадарцы чалавека; 

асноўныя прычыны знiкнення многiх вiдаў млекакормячых; 

млекакормячых фаўны Беларусi, занесеных у Чырвоную кнiгу 

Рэспублiкi Беларусь; 

умеюць: 

знаходзiць падабенства i адрозненне ў будове першазвяроў з 

паўзунамi; 

прыводзiць прыклады млекакормячых; 

выкарыстоўваць набытыя веды пра млекакормячых для стварэння 

аптымальных умоў пры ўтрыманнi свойскай жывёлы; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: скурныя залозы (потавыя, 

млечныя), дыяфрагма, матка, плацэнта. 

  

Тэма 9. Жывёльны свет i гаспадарчая дзейнасць чалавека (4 гадзiны) 

Жывёльны свет. Жывёлы лясоў, вадаёмаў i адкрытых тэрыторый. 



 

 

Сiнантропныя жывёлы. 

Уздзеянне дзейнасцi чалавека на жывёл прыроднага асяроддзя. 

Асаблiва ахоўныя прыродныя тэрыторыi Рэспублiкi Беларусь. Чырвоная 

кнiга Рэспублiкi Беларусь. 

Дэманстрацыi: таблiцы i вiдэаматэрыялы, якiя адлюстроўваюць 

разнастайнасць жывёл, што насяляюць лясы, вадаёмы, адкрытыя 

прасторы, жывуць побач з чалавекам; Чырвоная кнiга Рэспублiкi 

Беларусь. 

  

Экскурсii 

2. Вiдавая разнастайнасць жывёл лесу (гарадскога або сельскага 

ландшафтаў). (Праводзiць у зручны час.) 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

найбольш распаўсюджаныя вiды жывёл, якiя насяляюць лясы, 

вадаёмы, лугi, палi, гарадскiя тэрыторыi; 

асноўныя напрамкi гаспадарчай дзейнасцi чалавека, у якiх 

выкарыстоўваюцца жывёлы; 

асноўныя прычыны, якiя прыводзяць да знiжэння колькасцi жывёл i 

iх бiяразнастайнасцi; 

асноўныя меры аховы жывёл; 

умеюць: 

прыводзiць прыклады вiдаў жывёл, якiя насяляюць розныя 

экасiстэмы; 

характарызаваць гаспадарчую дзейнасць чалавека, звязаную са 

знiжэннем колькасцi жывёл або разбурэннем iх асяроддзя пражывання; 

прыводзiць прыклады ахоўных вiдаў жывёл; 

прыводзiць прыклады асаблiва ахоўных прыродных тэрыторый 

Рэспублiкi Беларусь; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

выкарыстоўваць набытыя веды пра жывёл для прадухiлення 

разбурэння месцаў пражывання дзiкiх жывёл, арганiзацыi i правядзення 

прыродаахоўных мерапрыемстваў; 

валодаюць тэрмiнамi i паняццямi: Чырвоная кнiга Рэспублiкi 

Беларусь, асаблiва ахоўныя прыродныя тэрыторыi. 

  

ГЛАВА 5 

ЗМЕСТ ВУЧЭБНАГА ПРАДМЕТА Ў IX КЛАСЕ. 



 

 

АСНОЎНЫЯ ПАТРАБАВАННI ДА ВЫНIКАЎ 

ВУЧЭБНАЙ ДЗЕЙНАСЦI ВУЧНЯЎ 

(1 гадзiна на тыдзень у першым паўгоддзi i 2 гадзiны на тыдзень у 

другiм паўгоддзi; 

усяго 51 гадзiна, у тым лiку 3 гадзiны - рэзервовы час) 

  

Тэма 1. Клеткi, тканкi, органы i сiстэмы органаў чалавека (4 гадзiны) 

Уяўленне пра навукi, якiя вывучаюць чалавека i яго здароўе: 

анатомiя, фiзiялогiя, псiхалогiя i гiгiена. 

Клетка - структурная адзiнка арганiзма. Уяўленне пра хiмiчны 

састаў клеткi: неарганiчныя (вада, мiнеральныя солi) i арганiчныя 

(бялкi, тлушчы, вугляводы) рэчывы. Будова клеткi арганiзма чалавека. 

Паняцце пра саматычныя i палавыя клеткi чалавека. 

Тканкi, iх класiфiкацыя (эпiтэлiяльная, мышачная, нервовая, 

унутранага асяроддзя) i прынцыпы арганiзацыi. 

Органы, сiстэмы органаў. Арганiзм - адзiнае цэлае. 

Дэманстрацыi: слайды, мiкрапрэпараты тканак, мадэлi, таблiцы. 

  

Лабараторныя работы 

1. Будова тканак арганiзма чалавека. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

навукi, якiя вывучаюць арганiзм чалавека; 

хiмiчны састаў, будову i жыццёвых функцыi клеткi; 

ведаюць: 

чатыры асноўныя тыпы тканак (эпiтэлiяльная, мышачная, нервовая, 

унутранага асяроддзя); 

органы i сiстэмы органаў; 

умеюць: 

абгрунтоўваць узаемасувязь будовы i функцыi тканкi арганiзма 

чалавека; 

характарызаваць асноўныя тыпы тканак; 

характарызаваць органы i сiстэмы органаў; 

выконваць лабараторную работу, фiксаваць, аналiзаваць i 

афармляць атрыманыя вынiкi; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: клетка, тканка, 

раздражняльнасць, узбудлiвасць, праводнасць, скарачальнасць, орган, 



 

 

сiстэма органаў, арганiзм. 

  

 Тэма 2. Нервовая сiстэма (6 гадзiн) 

Уяўленне пра нервовую, гумаральную i нейрагумаральную 

рэгуляцыi працэсаў жыццядзейнасцi арганiзма. 

Значэнне нервовай сiстэмы. Класiфiкацыя нервовай сiстэмы па 

анатамiчным (цэнтральная i перыферычная) i функцыянальным 

(саматычная i аўтаномная) прынцыпах. 

Нервовая тканка: нейроны i глiя. Будова нейрона (цела, дэндрыт, 

аксон). Узаемадзеяннi памiж нейронамi. Уяўленне пра сiнапс. 

Класiфiкацыя нейронаў (адчувальныя, уставачныя i рухальныя). 

Рэфлекс. Рэфлекторная дуга. Нервовае валакно. Нерв. 

Цэнтральная нервовая сiстэма: абалонкi, шэрае i белае рэчыва. 

Спiнны мозг: будова (сегменты) i функцыi (рэфлекторная 

i праваднiковая). Галаўны мозг: ствол (прадаўгаваты мозг, мост, сярэднi 

мозг, прамежкавы мозг), мазжачок, вялiкiя паўшар'i (канечны мозг) i iх 

функцыi. 

Аўтаномная (вегетатыўная) нервовая сiстэма. Аддзелы (сiмпатычны 

i парасiмпатычны), будова, функцыi. 

Гiгiена нервовай сiстэмы. Уплыў фактараў навакольнага асяроддзя 

i ладу жыцця на функцыянаванне нервовай сiстэмы. Негатыўнае 

ўздзеянне наркатычных сродкаў на нервовую сiстэму. Фармiраванне 

псiхалагiчнай i фiзiялагiчнай залежнасцi. 

Дэманстрацыi: таблiцы, муляжы, мадэлi. 

 

Дэманстрацыйныя вопыты 

1. Каленны рэфлекс як прыклад двухнейроннай рэфлекторнай дугi. 

 

АСНОЎНЫЯ ПАТРАБАВАННI ДА ВЫНIКАЎ ВУЧЭБНАЙ 

ДЗЕЙНАСЦI ВУЧНЯЎ 

Вучнi: 

ведаюць: 

прынцыпы класiфiкацыi нервовай сiстэмы; 

асаблiвасцi будовы нейрона як структурнай адзiнкi нервовай 

сiстэмы; 

класiфiкацыю нейронаў; 

асноўныя звёны рэфлекторнай дугi; 

будову i функцыi спiннога i галаўнога мозга; 

агульны прынцып будовы аўтаномнай нервовай сiстэмы; 

умеюць: 

складаць рэфлекторныя дугi саматычных i аўтаномных рэфлексаў; 



 

 

тлумачыць ролю прамой i зваротнай сувязi ў дзейнасцi цэнтральнай 

нервовай сiстэмы; негатыўнае ўздзеянне наркатычных сродкаў 

на нервовую сiстэму чалавека; 

называць прыкметы псiхалагiчнай i фiзiялагiчнай залежнасцi ад 

наркатычных сродкаў; 

выкарыстоўваць набытыя веды для абгрунтавання ўплыву фактараў 

навакольнага асяроддзя i ладу жыцця на функцыянаванне нервовай 

сiстэмы; 

аналiзаваць тэкст вучэбнага дапаможнiка, вылучаць галоўнае 

ў пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: нервовая, гумаральная 

i нейрагумаральная рэгуляцыi, цэнтральная i перыферычная нервовыя 

сiстэмы, назвы аддзелаў цэнтральнай нервовай сiстэмы, саматычны 

i аўтаномны аддзелы нервовай сiстэмы, нейрон, аксон, дэндрыт, сiнапс, 

мiэлiнавая абалонка, нерв, рэцэптар, нервовы цэнтр, рэфлекс, 

рэфлекторная дуга, шэрае рэчыва, белае рэчыва. 

 

Тэма 3. Сенсорныя сiстэмы (4 гадзiны) 

Сенсорныя сiстэмы чалавека, агульныя прынцыпы арганiзацыi. 

Будова i функцыi аналiзатара. 

Зрокавая сенсорная сiстэма, яе значэнне i будова. Уяўленне пра 

фармiраванне выявы i зрокавага ўспрымання. 

Гiгiена органа зроку. Парушэннi аптычнага i зрокавага ўспрымання 

(блiзарукасць, дальназоркасць, дальтанiзм, астыгматызм, катаракта). 

Першая дапамога пры траўмах органа зроку. 

Слыхавая сенсорная сiстэма, яе значэнне i будова. Уяўленне пра 

працэсы ўспрымання гуку. Гiгiена органа слыху. 

Уяўленне пра сенсорныя сiстэмы смаку, нюху, раўнавагi, дотыку. 

Дэманстрацыi: таблiцы, муляжы. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра будову i функцыi сенсорных 

сiстэм смаку, нюху, раўнавагi, дотыку; 

ведаюць: 

агульныя прынцыпы арганiзацыi сенсорных сiстэм; 

будову i функцыi асноўных структурных элементаў органаў зроку i 

слыху; 

прынцыпы ўспрымання святла i гуку; 

правiлы гiгiены органаў зроку i слыху; 

прыёмы аказання першай дапамогi пры траўмах органаў зроку; 



 

 

умеюць: 

тлумачыць узаемасувязь будовы i функцый органаў сенсорных 

сiстэм; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: перыферычны, праваднiковы i 

цэнтральны аддзелы, назвы абалонак i структур ядра вочнага яблыка, 

фотарэцэптары, зрокавыя цэнтры, назвы структурных элементаў 

вонкавага, сярэдняга i ўнутранага вуха, цэнтры слыху. 

  

Тэма 4. Эндакрынная сiстэма (3 гадзiны) 

Эндакрынная сiстэма i прынцып яе работы. Залозы ўнутранай 

сакрэцыi (гiпофiз, шчытападобная, наднырачнiкi), гармоны 

(самататрапiн, вазапрэсiн, аксiтацын, тыраксiн, трыёдтыранiн, 

корцiкастэроiды, адрэналiн, альдастэрон) i iх значэнне для рэгуляцыi 

функцый. Гiперфункцыя i гiпафункцыя залоз, эндакрынныя 

захворваннi. 

Залозы змешанай сакрэцыi (падстраўнiкавая i палавыя), гармоны 

(iнсулiн, глюкагон, андрагены, эстрагены). Прыметы гiпафункцыi i 

гiперфункцыi залоз i iх наступствы. 

Прафiлактыка развiцця эндакрынных захворванняў (дыябет). 

Дэманстрацыi: таблiцы, муляжы, якiя адлюстроўваюць 

размяшчэнне ў арганiзме i будову залоз унутранай сакрэцыi. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

залозы ўнутранай i змешанай сакрэцыi; 

гармоны; 

асноўныя праявы гiпа- i гiперфункцыi эндакрынных залоз; 

месцазнаходжанне, знешнюю будову i функцыi залоз унутранай i 

знешняй сакрэцыi; 

прынцып работы эндакрыннай сiстэмы; 

умеюць: 

абгрунтоўваць мэтазгоднасць прафiлактыкi некаторых 

гарманальных парушэнняў; 

выкарыстоўваць набытыя веды для разумення наступстваў, 

звязаных з парушэннямi функцый эндакрыннай сiстэмы, i выканання 

мер прафiлактыкi некаторых эндакрынных парушэнняў (дыябет, гiпа- i 

гiпертырэоз); 

аналiзаваць тэкст вучэбнага дапаможнiка, вылучаць галоўнае ў 



 

 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: унутраная i змешаная сакрэцыi, 

гармон, гiперфункцыя, гiпафункцыя, назвы залоз i гармонаў. 

  

Тэма 5. Апорна-рухальны апарат (4 гадзiны) 

Апорна-рухальны апарат: шкiлет i мышцы (актыўная частка). 

Касцявая сiстэма (шкiлет). Хiмiчны састаў касцей. Будова касцявой 

тканкi трубчастай косцi. Форма касцей. Тыпы злучэння касцей. 

Шкiлет галавы. Косцi мазгавога (лобная, патылiчная, скроневыя, 

цемянныя) i тварнага (насавыя косцi, верхняскiвiчныя, нiжняя скiвiца, 

скулавыя косцi) аддзелаў. 

Шкiлет тулава: пазваночнiк i грудная клетка. 

Шкiлет верхнiх канечнасцей: плечавы пояс (лапаткi, ключыцы) i 

свабодная верхняя канечнасць (плечавая косць, локцевая i прамянёвая 

косцi, запясце, пясць, фалангi пальцаў). 

Шкiлет нiжнiх канечнасцей: тазавы пояс (тазавыя косцi) i свабодная 

нiжняя канечнасць (сцегнавая косць, вялiкая i малая галёначныя косцi; 

косцi перадплюсны i плюсны, фалангi пальцаў). 

Мышачная сiстэма. Будова i функцыi шкiлетных мышцаў. 

Работа мышцаў: дынамiчная i статычная. Стомленасць. Пасiўны i 

актыўны адпачынак. Уяўленне пра рэгуляцыю мышачных скарачэнняў. 

Уплыў фiзiчнай нагрузкi на развiццё мышачнай тканкi. 

Першая дапамога пры расцяжэннях, вывiхах суставаў, пераломах 

касцей. Прафiлактыка парушэння паставы (сутуласць, скалiёз), развiцця 

плоскаступнёвасцi. 

Дэманстрацыi: таблiцы шкiлета, муляжоў торса чалавека, чэрапа, 

касцей канечнасцей, пазванкоў, таблiцы прыёмаў першай дапамогi пры 

траўмах, выяўленнi парушэння паставы. 

  

Дэманстрацыйныя вопыты 

2. Першая дапамога пры расцяжэннях i пераломах канечнасцей. 

  

Лабараторныя работы 

2. Будова i функцыi шкiлета чалавека. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра функцыi шкiлета, мышцы 

арганiзма чалавека, стомленасць; 

ведаюць: 

будову, формы, тыпы злучэнняў касцей; 



 

 

косцi галавы, тулава, верхнiх i нiжнiх канечнасцей; 

знешнюю будову мышцаў; 

значэнне рухальнай актыўнасцi для захавання здароўя; 

прычыны i наступствы парушэнняў апорна-рухальнага апарата; 

прыметы расцяжэнняў, вывiхаў суставаў i пераломаў касцей; 

прыёмы аказання першай дапамогi пры расцяжэннях, вывiхах 

суставаў i пераломах касцей; 

умеюць: 

тлумачыць значэнне рухальнай актыўнасцi для захавання здароўя; 

выконваць лабараторную работу, фiксаваць, аналiзаваць i 

афармляць атрыманыя вынiкi; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

прымяняць веды для захавання гiгiены рухаў i прад'яўлення 

дазiраванай фiзiчнай нагрузкi з мэтай прафiлактыкi парушэнняў 

апорна-рухальнага апарата; 

валодаюць тэрмiнамi i паняццямi: апорна-рухальны апарат, эпiфiз, 

дыяфiз, надкоснiца, кампактнае i губчатае рэчыва, чырвоны i жоўты 

касцявы мозг, сустаў, сустаўныя звязкi, поласць, сумка, назвы буйных 

касцей восевага шкiлета i шкiлета канечнасцей, мышачнае валакно, 

сухажылле, стомленасць, дынамiчная i статычная работа. 

  

Тэма 6. Унутранае асяроддзе арганiзма (5 гадзiн) 

Кампаненты ўнутранага асяроддзя арганiзма (кроў, лiмфа, 

тканкавая вадкасць) i iх узаемасувязь. Гамеастазiс - падтрыманне 

пастаянства ўнутранага асяроддзя. 

Кроў i яе функцыi. Састаў i функцыi плазмы крывi. Форменныя 

элементы крывi (эрытрацыты, лейкацыты, трамбацыты): месца 

ўтварэння, асаблiвасцi будовы, працягласць жыцця, месца разбурэння, 

функцыi. Роля гемаглабiну ў газаабмене, межы нормы. Групы крывi па 

сiстэме АВО. Рэзус-фактар. Рэзус-канфлiкт. Пералiванне крывi. 

Уяўленне пра агульны i бiяхiмiчны аналiзы крывi як метад ацэнкi стану 

здароўя чалавека. Захворваннi крывi (анемiя, лейкоз, прамянёвая 

хвароба). 

Iмунная сiстэма. Вiды iмунiтэту (клеткавы, гумаральны, 

натуральны, штучны). Вакцынацыя. Фактары, якiя ўплываюць на 

iмунiтэт. 

Дэманстрацыi: мiкрапрэпараты. 

  

Лабараторныя работы 

3. Мiкраскапiчнае вывучэнне прэпаратаў крывi чалавека i жабы. 

  



 

 

Дэманстрацыйныя вопыты 

3. Асноўныя паказчыкi агульнага аналiзу крывi (на мадэлi). 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

агульны i бiяхiмiчны аналiз крывi; 

працэс згортвання крывi; 

межы нормы для форменных элементаў крывi i гемаглабiну; 

ведаюць: 

састаў i функцыi плазмы крывi; 

форменныя элементы крывi i iх функцыi; 

групы крывi i правiлы пералiвання крывi; 

вiды iмунiтэту; 

умеюць: 

характарызаваць iмунiтэт, яго значэнне ў жыццi чалавека, меры 

прафiлактыкi ВIЧ-iнфекцыi; 

абгрунтоўваць фактары, якiя ўплываюць на iмунiтэт; 

абгрунтоўваць неабходнасць вакцынацыi; 

выконваць лабараторную работу, фiксаваць, аналiзаваць i 

афармляць атрыманыя вынiкi; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

выкарыстоўваць набытыя веды для выканання мер прафiлактыкi 

iнфекцыйных захворванняў i своечасовага звароту па медыцынскую 

дапамогу; 

валодаюць тэрмiнамi i паняццямi: унутранае асяроддзе арганiзма, 

гамеастазiс, фiзiялагiчная норма, плазма, форменныя элементы крывi 

(эрытрацыты, лейкацыты, трамбацыты), сываратка, гемаглабiн, група 

крывi, донар, рэцыпiент, згусанне крывi, фагацытоз, iмунiтэт, вакцына. 

  

  Тэма 7. Сардэчна-сасудзiстая сiстэма (4 гадзiны) 

Будова i функцыi крывяносных сасудаў у сувязi з функцыяй, якая 

выконваецца (артэрыi, капiляры, вены). 

Будова сэрца чалавека як бiялагiчнай помпы (камеры сэрца, сценкi, 

сардэчныя клапаны, калясардэчная сумка). Аўтаматыя сэрца. Сардэчны 

цыкл. 

Кровазварот. Малы i вялiкi кругi кровазвароту. Рух крывi па сасудах. 

Пульс. Крывяны цiск. Нервовая i гумаральная рэгуляцыi дзейнасцi 

сэрца i сасудаў. Першая дапамога пры крывацёках. Асноўныя 



 

 

захворваннi сардэчна-сасудзiстай сiстэмы (атэрасклероз, iшэмiчная 

хвароба сэрца, iнфаркт мiякарда, iнсульт). 

Гiгiена сардэчна-сасудзiстай сiстэмы. Асноўныя прычыны, прыметы 

i прафiлактыка сардэчна-сасудзiстых захворванняў. Негатыўнае 

ўздзеянне наркатычных сродкаў на сардэчна-сасудзiстую сiстэму. 

Прафiлактыка захворванняў сардэчна-сасудзiстай сiстэмы. 

Дэманстрацыi: муляжы мадэлей сэрца i торса чалавека, таблiцы 

прыёмаў вымярэння артэрыяльнага цiску i спынення крывацёкаў. 

 

Практычныя работы 

1. Падлiк пульсу ў спакоi i пасля фiзiчнай нагрузкi. 

 

Дэманстрацыйныя вопыты 

4. Вымярэнне крывянога цiску ў спакоi i пасля фiзiчнай нагрузкi. 

5. Першая дапамога пры крывацёках. 

 

АСНОЎНЫЯ ПАТРАБАВАННI ДА ВЫНIКАЎ ВУЧЭБНАЙ 

ДЗЕЙНАСЦI ВУЧНЯЎ 

Вучнi: 

ведаюць: 

будову i функцыi крывяносных сасудаў i сэрца; 

уласцiвасцi сардэчнай мышцы; 

арганiзацыю вялiкага i малога кругоў кровазвароту; 

асноўныя прынцыпы рэгуляцыi дзейнасцi сардэчна-сасудзiстай 

сiстэмы; 

асноўныя прычыны сардэчна-сасудзiстых захворванняў 

i прафiлактычныя мерапрыемствы, накiраваныя на iх прадухiленне; 

прыёмы першай дапамогi пры крывацёках; 

умеюць: 

растлумачыць сувязь будовы i функцыi камер сэрца, сасудаў рознага 

тыпу; 

знаходзiць на целе кропкi паверхневага размяшчэння буйных 

артэрый i падлiчваць пульс; 

вымяраць крывяны цiск з дапамогай танометра; 

тлумачыць шкодны ўплыў нiкацiну, алкаголю, наркатычных сродкаў 

на сардэчна-сасудзiстую сiстэму; 

абгрунтоўваць уплыў ладу жыцця на работу сардэчна-сасудзiстай 

сiстэмы i наступствы для здароўя; 

выконваць практычную работу, фiксаваць, аналiзаваць i афармляць 

атрыманыя вынiкi; 

аналiзаваць тэкст вучэбнага дапаможнiка, вылучаць галоўнае 

ў пэўным фрагменце, ставiць пытаннi да фрагмента тэксту; 



 

 

валодаюць тэрмiнамi i паняццямi: артэрыi, вены, капiляры, 

калясардэчная сумка, перадсэрдзi, жалудачкi, клапаны сэрца, сардэчны 

цыкл, сiстала, дыястала, аўтаматыя сэрца, вялiкi i малы кругi 

кровазвароту, пульс, тонус сасудаў, сiсталiчны i дыясталiчны цiск, 

гiпертэнзiя, гiпатэнзiя, асноўныя захворваннi сардэчна-сасудзiстай 

сiстэмы. 

 

Тэма 8. Дыхальная сiстэма (4 гадзiны) 

Значэнне дыхання. Уяўленне пра знешняе i ўнутранае (тканкавае) 

дыханнi. Будова i функцыi дыхальных шляхоў: насавой поласцi, гартанi 

(шчытападобны храсток, надгартаннiк, галасавыя звязкi), трахеi, 

бронхаў. Будова i функцыi лёгкiх. 

Дыхальныя рухi: удых i выдых. Жыццёвая ёмiстасць лёгкiх як 

паказчык фiзiчнага развiцця арганiзма. Рэгуляцыя дыхання. Дыхальныя 

рэфлексы. 

Састаў удыхальнага, альвеалярнага i выдыхальнага паветра. Абмен 

газаў у лёгкiх i тканках. Сувязь памiж дыхальнай i крывяноснай 

сiстэмамi. 

Гiгiена органаў дыхання. Прафiлактыка захворванняў, якiя 

перадаюцца паветрана-кропельным шляхам. Уплыў курэння на органы 

дыхання. 

Першая дапамога пры спыненнi дыхання. 

  

Дэманстрацыйныя вопыты 

6. Прыёмы штучнага дыхання i непрамога масажу сэрца. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць: 

будову i функцыi дыхальных шляхоў i лёгкiх; 

механiзм дыхальных рухаў; 

паслядоўнасць газаабмену ў лёгкiх i тканках; 

асноўныя прынцыпы рэгуляцыi дыхання; 

меры гiгiены i прафiлактыкi захворванняў органаў дыхання; 

меры першай дапамогi пры спыненнi дыхання; 

умеюць: 

растлумачыць сувязь памiж будовай i функцыяй органаў дыхальнай 

сiстэмы; 

вызначаць змяненне рытму дыхання i тлумачыць прычыны яго 

ўзнiкнення; 

выкарыстоўваць набытыя веды для выканання мер прафiлактыкi 



 

 

захворванняў органаў дыхання; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: знешняе i ўнутранае дыханне, 

насавая поласць, гартань, шчытападобны храсток, надгартаннiк, трахея, 

бронхi, бранхiёлы, альвеолы, лёгачны i прысценачны лiсткi плеўры, 

плеўральная поласць, жыццёвая ёмiстасць лёгкiх, дыхальны цэнтр, 

хемарэцэптары, дыхальныя рэфлексы. 

  

Тэма 9. Стрававальная сiстэма (5 гадзiн) 

Уяўленне пра абмен рэчываў. Харчовыя рэчывы i патрэба ў iх у 

залежнасцi ад узроўню фiзiчнага развiцця. Вiтамiны (C, A, D, B1, B6, B12) 

i iх значэнне для арганiзма. 

Агульная характарыстыка стрававальнага тракту i стрававальных 

залоз.  

Ротавая поласць (зубы, слiнныя залозы, язык): будова i функцыi. 

Ферменты слiны (амiлаза i мальтаза). 

Глотка, стрававод, страўнiк: будова i функцыi. Кампаненты 

страўнiкавага соку: ферменты (пепсiн, лiпаза), саляная кiслата, слiзь. 

Тонкi кiшэчнiк: дванаццацiперсная, худая i падуздышная кiшкi. 

Месцазнаходжанне, будова i функцыi падстраўнiкавай залозы i печанi. 

Ферменты соку падстраўнiкавай залозы (трыпсiн, амiлаза, лiпаза). 

Страваванне ў тонкiм кiшэчнiку. Усмоктванне. 

Тоўсты кiшэчнiк: будова i функцыi. 

Уяўленне пра рэгуляцыю стрававання. 

Гiгiена харчавання. Рацыянальнае харчаванне i яго прынцыпы 

(харчовая пiрамiда, рэжым харчавання). Уплыў нiкацiну i алкаголю на 

страваванне. Аказанне першай дапамогi пры харчовых атручваннях. 

Дэманстрацыi: таблiцы i мадэлi, якiя адлюстроўваюць працэсы 

стрававання. 

  

Лабараторныя работы 

4. Складанне сутачнага рацыёну i рэжыму харчавання. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

харчовую пiрамiду; 

асноўныя прынцыпы рэгуляцыi стрававання; 

стрававальныя ферменты i сакрэты; 

ведаюць: 



 

 

асноўныя кампаненты ежы; 

асноўныя функцыi харчовых рэчываў; 

значэнне асноўных груп вiтамiнаў (C, A, D, B1, B6, B12) для абмену 

рэчываў; 

будову i функцыi органаў стрававальнай сiстэмы; 

прыёмы аказання першай дапамогi пры харчовых атручваннях; 

умеюць: 

тлумачыць узаемасувязь будовы i функцый органаў стрававальнай 

сiстэмы; 

тлумачыць неабходнасць захавання гiгiены i прынцыпаў 

рацыянальнага харчавання для падтрымання здароўя чалавека; 

складаць сутачны рацыён харчавання ў адпаведнасцi з прынцыпамi 

рацыянальнага харчавання; 

выконваць меры прафiлактыкi захворванняў органаў стрававання; 

выконваць лабараторную работу, фiксаваць, аналiзаваць i 

афармляць атрыманыя вынiкi; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: харчовыя рэчывы (бялкi, тлушчы, 

вугляводы, вiтамiны, вада, мiнеральныя рэчывы), гiпа- i 

гiпервiтамiнозы, энергетычная каштоўнасць прадуктаў, рацыён, назвы 

аддзелаў стрававальнага тракту i стрававальных залоз, страваванне, 

ферменты (амiлаза, мальтаза, пепсiн, лiпаза, трыпсiн), сокi (страўнiкавы, 

падстраўнiкавы, кiшэчны), усмоктванне, пiрамiда харчавання, рэжым 

харчавання. 

  

Тэма 10. Выдзяляльная сiстэма (2 гадзiны) 

Значэнне працэсаў выдзялення ў жыццядзейнасцi арганiзма. 

Органы, якiя выконваюць выдзяляльную функцыю: ныркi, потавыя 

залозы, лёгкiя, кiшэчнiк. 

Нырка як мочаўтваральны орган: размяшчэнне, будова i функцыi. 

Нефрон - структурна-функцыянальная адзiнка ныркi. Этапы ўтварэння 

мачы (фiльтраванне, рэабсорбцыя) i яе састаў. Рэгуляцыя 

мочаўтварэння. Мочавыводзячыя органы: мачаточнiк, мачавы пузыр, 

мочаспускальны канал. 

Гiгiена мочавыдзяляльнай сiстэмы. Захворваннi мочавыдзяляльнай 

сiстэмы (пiеланефрыт, мочакаменная хвароба). Уплыў хiмiчных 

рэчываў, алкаголю на органы выдзяляльнай сiстэмы. 

Дэманстрацыi: таблiцы, муляжы. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 



 

 

Вучнi: 

ведаюць на ўзроўнi ўяўлення аб органах, якiя ўдзельнiчаюць у 

выдзяленнi канчатковых прадуктаў абмену рэчываў з арганiзма; 

ведаюць: 

будову i функцыi органаў мочавыдзяляльнай сiстэмы; 

будову нефрона як структурна-функцыянальнай адзiнкi ныркi; 

этапы ўтварэння мачы; 

механiзмы рэгуляцыi ўтварэння мачы; 

умеюць: 

тлумачыць сувязь памiж будовай i функцыяй органаў 

мочавыдзяляльнай сiстэмы; 

тлумачыць значэнне пiтнога рэжыму для падтрымання 

водна-салявога балансу ў арганiзме; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

абгрунтаваць выкананне правiл гiгiены для прафiлактыкi 

захворванняў мочавыдзяляльнай сiстэмы; 

валодаюць тэрмiнамi i паняццямi: назвы органаў мочавыдзяляльнай 

сiстэмы, коркавае (нырачнае цельца) i мазгавое (пiрамiды) рэчывы 

ныркi, нефрон (капсула, нырачныя канальцы), фiльтраванне, першасная 

мача, реабсорбцыя, другасная мача, зборныя трубачкi, нырачная 

лаханка, iнфекцыi мачавых органаў (сыходная i ўзыходная). 

  

Тэма 11. Скура - покрыва цела (3 гадзiны) 

Скура як орган. Будова i функцыi скуры. Вытворныя скуры: 

пазногцi, валасы, сальныя i потавыя залозы. Роля скуры ў працэсе 

цеплаабмену арганiзма i асяроддзя. 

Уплыў фактараў асяроддзя i ладу жыцця на здароўе скуры. 

Прафiлактыка захворванняў скуры. 

Гiгiена скуры. Загартоўванне арганiзма. 

Першая дапамога пры апёках (тэрмiчныя i хiмiчныя), 

адмарожваннях скуры, цеплавым i сонечным ударах. 

Дэманстрацыi: таблiцы, якiя адлюстроўваюць будову i 

функцыянаванне скуры. 

  

Дэманстрацыйныя вопыты 

7. Першая дапамога пры апёках i адмарожваннях, цеплавым i 

сонечным ударах. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 



 

 

ведаюць на ўзроўнi ўяўлення пра вытворныя скуры; 

ведаюць: 

будову скуры; 

ролю скуры як покрыва цела чалавека ў забеспячэннi бар'ернай, 

выдзяляльнай i ахоўнай функцый; 

значэнне скуры ў працэсе цеплаабмену; 

правiлы першай дапамогi пры апёках i адмарожваннях, цеплавым i 

сонечным ударах; 

умеюць: 

растлумачыць функцыi скуры i яе вытворных; 

тлумачыць карысць працэдур загартоўвання; 

прымяняць атрыманыя веды для падтрымання здароўя скуры i яе 

вытворных; 

абгрунтоўваць выкананне правiл асабiстай гiгiены; 

выкарыстоўваць набытыя веды для абароны скуры ад дзеяння 

фiзiчных i хiмiчных фактараў, якiя ёй шкодзяць; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: эпiдэрмiс (рагавы i парасткавы 

слаi эпiдэрмiсу), меланiн, дэрма, потавыя i сальныя залозы, валасяныя 

цыбулiна i сумка, рэцэптары, падскурная тлушчавая клятчатка, 

цеплаабмен, апёкi, адмарожванне, цеплавы i сонечны ўдары. 

  

  Тэма 12. Рэпрадуктыўная сiстэма. 

Iндывiдуальнае развiццё чалавека i яго здароўе (2 гадзiны) 

Органы мужчынскай палавой сiстэмы (машонка, семяннiкi, 

семявыносныя пратокi, семявыя пузыркi, прастата, палавы член). 

Уяўленне пра будову i паспяванне сперматазоiда. 

Органы жаночай палавой сiстэмы (яечнiкi, матачныя трубы, матка, 

похва). Уяўленне пра будову i паспяванне яйцаклеткi, менструальны 

цыкл. 

Апладненне. Цяжарнасць. Роды. Наступствы ўздзеяння алкаголю, 

нiкацiну, наркатычных сродкаў i псiхатропных рэчываў на развiццё 

зародка i плода. 

Дэманстрацыi: таблiцы, муляжы. 

 

АСНОЎНЫЯ ПАТРАБАВАННI ДА ВЫНIКАЎ ВУЧЭБНАЙ 

ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення: 

значэнне менструальнага цыкла; 

прыметы цяжарнасцi; 



 

 

ведаюць: 

адрозненне мужчынскiх i жаночых палавых клетак (сперматазоiд 

i яйцаклетка); 

агульны прынцып арганiзацыi органаў мужчынскай i жаночай 

палавых сiстэм i iх функцыi; 

бiялагiчны сэнс апладнення; 

перыяды цяжарнасцi; 

умеюць: 

выкарыстоўваць атрыманыя веды для тлумачэння негатыўнага 

ўплыву алкаголю, нiкацiну, наркатычных сродкаў i псiхатропных 

рэчываў на развiццё зародка i плода; 

тлумачыць наступствы ўздзеяння алкоголю, нiкацiну, наркатычных 

сродкаў i псiхатропных рэчываў на развiццё зародка i плода; 

аналізаваць тэкст вучэбнага дапаможніка, вылучаць галоўнае ў 

пэўным фрагменце, ставіць пытанні да фрагмента тэксту; 

валодаць тэрмінамі і паняццямі: рэпрадукцыя, назвы мужчынскіх і 

жаночых рэпрадуктыўных органаў, палавыя клеткі (сперматазоід, 

яйцаклетка), менструацыя, апладненне, цяжарнасць, зародак, плод, 

перыяды цяжарнасці, плацэнта, пупавіна, роды. 

 

Тэма 13. Вышэйшая нервовая дзейнасць (2 гадзiны) 

Вышэйшая нервовая дзейнасць (ВНД) чалавека. Заснавальнiкi 

вучэння пра вышэйшую нервовую дзейнасць (ВНД). Першая i другая 

сiгнальныя сiстэмы. 

Прыстасавальны характар паводзiн. Уяўленне пра безумоўныя i 

ўмоўныя рэфлексы. Умовы ўтварэння i тармажэння ўмоўных рэфлексаў. 

Сон i яго значэнне. Вiды сну. Гiгiена сну. 

Дэманстрацыi: таблiцы. 

  

АСНОЎНЫЯ ПАТРАБАВАННI 

ДА ВЫНIКАЎ ВУЧЭБНАЙ ДЗЕЙНАСЦI ВУЧНЯЎ 

Вучнi: 

ведаюць на ўзроўнi ўяўлення пра: 

вышэйшую нервовую дзейнасць чалавека; 

фiзiялагiчную аснову фармiравання ўмоўных рэфлексаў; 

першую i другую сiгнальныя сiстэмы; 

ведаюць: 

адрозненне ўмоўных рэфлексаў ад безумоўных; 

механiзм утварэння i тармажэння ўмоўных рэфлексаў; 

фазы сну; 

умеюць: 

растлумачыць значэнне другой сiгнальнай сiстэмы для развiцця 



 

 

чалавека як вiду; 

аналiзаваць тэкст вучэбнага дапаможнiка, вылучаць галоўнае ў 

пэўным фрагменце, ставiць пытаннi да фрагмента тэксту; 

валодаюць тэрмiнамi i паняццямi: безумоўныя i ўмоўныя рэфлексы, 

вышэйшая нервовая дзейнасць, часавая сувязь, першая i другая 

сiгнальныя сiстэмы, павольны i хуткi сон. 


